
ДЎСТЛИК
АҚШ Давлат котиби Ҳиллари Родҳэм  
Клинтон Ўзбекистонга сафар қилди

АҚШ Давлат котиби Ҳиллари Клинтон 
22-23 октябрь кунлари Ўзбекистонга 
сафар қилди. Бу унинг сўнгги 10 
ой ичидаги иккинчи сафари бўлиб, 
Ўзбекистон ташқи ишлар вазири Элёр 
Ғаниев билан 29 сентябрь куни Ва-
шингтон шаҳрида бўлиб ўтган учрашу-
видан сўнг рўй берди. 

Давлат котиби Ҳ.Клинтон шанба куни 
тушдан кейин Ўзбекистонга келиши 
биланоқ Президент Ислом Каримов 
билан Оқсарой қароргоҳида норасмий 
учрашув ўтказди. Президент И.Каримов 
давлат котиби Ҳ.Клинтонни сарой ол-
дида кутиб олди ва Давлат котиби, 
Президент Обама ва Қўшма Штатларга 
шахсий эҳтиромини изҳор қилди. 

Улар икки соатдан ошиқ суҳбатлашди 
ва икки томонни қизиқтирган, жум-
ладан, Шимолий юкларни етказиб бе-
риш тармоғи ҳамда АҚШ-Ўзбекистон 
муносабатлари ва Марказий Осиё 
минтақасига оид масалаларни 
муҳокама қилди. Ҳ.Клинтоннинг са-
фари АҚШнинг Ўзбекистон билан 
муносабатларни мустаҳқамлаш учун 
анчадан бери интилиб келаётганини 
намойиш қилди. 

АҚШ Давлат котиби Ҳиллари Родҳэм Клинтон 
2011 йил 22 октябрь куни Тошкент аэропортига 
етиб келгандан сўнг ўзбек қизининг қўлидан гул 
оляпти. (АҚШ элчихонаси сурати)

23 октябрь куни АҚШ Давлат котиби 
Ҳиллари Клинтон Ўзбекистонга сафа-
ри вақтида Тошкент шаҳридаги Аёллар 
саломатлиги марказини бориб кўрди. 
Даставвал у АҚШ президентининг 
рафиқаси сифатида 1997 йили мамлакат-
даги илк ижтимоий марказни очган эди. 
Ўша пайтда марказ Тошкент Тиббиёт 
институти ҳудудида очилган эди. 

2000 йили давлат котиби Мадлен           
Олбрайт Ўзбекистондаги илк хусусий 
Аёллар саломатлиги марказининг рас-
мий очилиш маросимида иштирок этди, 
у 1997 йили президентнинг рафиқаси 
Ҳ.Клинтон очган марказдан андоза олиб 
ташкил этилган эди. Марказ 1998-2006 
йилларда АҚШ Халқаро тараққиёт дас-
тури гранти асосида ташкил топди. 

Давоми 2-бетда

Давлат котиби Ҳиллари Клинтон Аёллар 
саломатлиги марказига қайтиб келди

Давоми 2-бетда

АҚШ Давлат котиби Ҳиллари Родҳэм Клинтон 
2011 йил 23 октябрь куни Саломатлик маркази 
директори Дилмурод Юсуповдан Ўзбекистон 
пойтахти Тошкент шаҳридаги  Аёллар саломатлиги 
маркази номидан тақдим этилаётган гулни олмоқда. 
(АҚШ элчихонаси сурати)

Якшанба куни эрталаб Ҳ.Клинтон АҚШ элчихонасида тўрт 
нафар фуқаролик жамияти вакили билан уларнинг бир қанча 
мавзуларда фикрини билиш учун суҳбатлашди. У суҳбатдан 
сўнг АҚШ элчихонаси ходимлари ва уларнинг оила аъ-
золари билан шахсан саломлашиб, уларга миннатдорлик 
билдирди. Ҳ.Клинтон элчихонага йиғилган ўзбекистонлик 
ва америкаликларга қарата сўзлар экан, кейинги йилларда 
Ўзбекистонга – “Тошкентдан Самарқанду Бухорогача ва 
бошқа жойларга”  бир неча марта сафар қилганини қайта 
таъкидлади. Шунинг баробарида у  сафарини уюштиришда 
ёрдам берган элчихона ходимларининг оғир меҳнатини юк-
сак қадрлашини эътироф этди. 

У элчихонада “турли идоралар вакилларидан иборат ажой-
иб жамоа” мавжудлигини, бу ерда нафақат америкаликлар 
билан маҳаллий ходимлар, қолаверса, Давлат департаменти, 
Мудофаа вазирлиги ва ЮСАИД ходимлари ҳам ҳамкорлик 
қилаётганини таъкидлади. Бундан ташқари, у элчихонанинг 
“ишларида ўта муҳим роль ўйнаётган” маҳаллий ўзбек хо-
димларига ҳам алоҳида миннатдорлик билдиришга вақт 
топа олди. Давлат котиби Ҳ.Клинтон учрашув ва саломла-
шувдан сўнг ўзи 1997 йили Ўзбекистонга қилган илк сафа-
ри вақтида АҚШ президентининг рафиқаси сифатида очган 
Аёллар саломатлиги марказини бориб кўрди. Марказ ўша 
пайтда Тошкент тиббиёт институти ҳудудида жойлашган 
эди, лекин кейинчалик бошқа жойга кўчиб ўтди ва ҳар куни 
80-90 нафар аёлга турли-туман клиник ва амбулатория хиз-
матлари кўрсатмоқда. 

Ҳ.Клинтон Қўшма 
Штатларга қайтиб ке-
тишидан олдин автома-
шиналарга двигателлар 
ишлаб чиқарувчи “GM 
Powertrain” заводини ҳам 
бориб кўрди. Завод GM 
билан “Ўзавтосаноат” 
автомобилсозлик ком-
панияси бирга ташкил 
этган қўшма корхонадир 
ва  ноябрь ойда расман 
очилади. 

Ҳ.Клинтон заводда 
бўлганида ташқи ишлар 
вазири Э.Ғаниев “GM 
Powertrain Uzbekistan” бош директори Юрган Спендел 
ҳамроҳлигида уни томоша қилди. У, шунингдек, технологи-
яга қизиққан тадбиркорларга ёрдам бериши мўлжалланган 
“Марказий Осиёнинг технология соҳасидаги тадбиркорлиги 
дастури” ташаббусини  эълон қилди. Дастурни АҚШ Дав-
лат департаменти ва “CRDF Global” нодавлат-нотижорат 
ташкилоти ҳамкорликда жорий этди. 

Ўзбекистон Мальта, Ливия, Уммон, Афғонистон, Покистон 
ва Тожикистонга қилинган бир ҳафталик сафарнинг сўнгги 
манзили бўлди.

АҚШ Давлат котиби Ҳиллари Родҳэм  Клинтон Ўзбекистонга 
сафар қилди (Боши 1-бетда)

АҚШнинг Ўзбекистондаги элчиси 
Жорж Крол 2011 йил 23 октябрь 
куни АҚШ Давлат котиби Ҳиллари 
Родҳэм Клинтонни Тошкентдаги 
элчихона ходимлари ва уларнинг оила 
аъзоларига таништирмоқда. (АҚШ 
элчихонаси сурати)

Давлат котиби Ҳиллари Клинтон Аёллар саломатлиги марказига 
қайтиб келди (Боши 1-бетда)

Аёллар саломат-
лиги маркази  
Ўзбекистондаги 
аёллар сало-
матлиги маса-
лалари билан 
шуғулланувчи 
илк хусусий 
клиника, шу-
нингдек, бачадон 
саратони хаста-
лигини скрининг 
қилувчи илк 
марказ ҳам эди. 

Ушбу касаллик аёллар ўртасида иккинчи кўп тарқалган са-
ратон касаллиги ҳисобланади. Бу иш муваффақият қозонди, 
чунки у айни пайтда молиявий жиҳатдан эркин миллий 
марказ бўлиб, аёллар саломатлигига  дахлдор барча хизмат-
ларни кўрсатади ҳамда бошқа халқаро ва икки томонлама 
ҳамкорлик қилувчи ташкилотлар билан ҳамкорлик қилади. 

Марказда Ўзбекистоннинг бачадон саратони бўйича етак-
чи мутахассислари хизмат қилади, улар бутун мамлакат 
бўйлаб врачларга тренинглар ўтказади. Марказ клиникада 
ётган ва қатнаётган беморларни даволаш билан бирга ик-
кита миллий конференция, кўплаб дарслар ва семинарлар 

ташкил этди, тренингларда Ўзбекистон ва қўшни мамла-
катлардан 1000 дан ошиқ соғлиқни сақлаш мутахассиси 
сабоқ олди. 

Ўзбекистон ҳукумати бундан 20 йил муқаддам 
мустақилликка эришгандан бери  она ва бола саломат-
лигини мустаҳкамлаш борасида улкан қадамлар қўйди. 
Ўзбекистон ҳукуматининг она ва бола саломатлиги масала-
ларига жиддий эътибор қаратаётгани, ЮСАИДнинг камта-
рона сармояси ва директор, доктор Дилмурод Юсуповнинг 
раҳбарлигида марказ улкан муваффақиятларга эришди. 

Давлат котиби Ҳиллари Клинтон Аёллар 
саломатлик марказининг меҳмонлар китобига 
дастхат битмоқда. (АҚШ элчихонаси сурати)

Котиб Ҳ.Клинтон Тошкент шаҳрида Аёллар саломатлиги маркази 
ходимлари билан учрашмоқда. (АҚШ элчихонаси сурати)

Давлат котиби Ҳиллари Клинтон АҚШнинг Тошкент-
даги элчихонасидаги нутқи. 2011 йил 23 октябрь

ДАВЛАТ КОТИБИ Ҳ.КЛИНТОН: Бу ерга келганимдан хур-
сандман ва барчангизга якшанба куни эрталаб келганингиз 
учун раҳмат. Бир оз кеч қолганимиз учун узр сўрайман, ҳар 
доим бўлганидай, интервьюлар беришимизга ва баъзи ода-
тий муаммоларни ҳал этишимизга тўғри келди. Лекин ҳамма 
ишларимиз жойида ва мана шу гўзал атриум – даҳлизда сиз-
лар билан кўришиб турганимдан бағоят мамнунман. Баъзи-
ларингизнинг эсингизда бўлса керак, ўтган йил декабрида 
келганимда бу ерда элчи йўқ эди, шунинг учун мен янги эл-
чига хуш келибсиз, деб хизмати учун ташаккур айтмоқчиман, 
ҳамда барчангизга ажойиб ҳамкорлигингиз учун миннат-
дорлик билдираман. Жорж, ҳозиргина ўзи айтганидай, 
Ўзбекистоннинг нафақат Шимолий юкларни етказиб бериш 
тармоғи ва Афғонистондаги саъй-ҳаракатларимизда асосий 
роль ўйнаётганини билади, қолаверса, ўсиб бораётган савдо-
сотиқ ва иқтисодий имкониятлар ҳамда ушбу мамлакатда 
демократияни ривожлантиришга ёрдам бериш борасидаги 
ҳаракатларимиз учун улкан имкониятлар мавжудлиги нуқтаи 
назаридан ҳам минтақадаги аҳамиятини яхши тушунади.

Мен бу ерга учинчи марта сафар қилаётганимдан хурсандман. 
Мен АҚШ биринчи хоними бўлган кезларим ушбу мамлакат-
даги биринчи аёллар саломатлиги марказини очишга ёрдам 
берган  эдим. Бугун ўша марказ қандай ишлаётганини бориб 
кўрмоқчиман. Ушбу мамлакатнинг Тошкентидан Самарқанду 
Бухоросигача ҳамда ўртадаги бошқа жойларга сафар қилиш 
бахтига муяссар бўлдим. Мен ҳозиргина фуқаролик жамияти-
нинг тўрт нафар аъзоси билан қизиқарли ва сермаҳсул учра-
шув ўтказдим. Мен бу ерда билдирилган мулоҳаза ва ташвиш-

лар диққат билан тингланди, деб уларни ишонтирдим ҳамда 
элчига ва барчангизга шунга амал қилишингизни топшириқ 
бердим, улар буни билиши керак. Мен миссиянгиз раҳбари 
ўринбосарига ташаккур айтмоқчиман. Сафаримизни ташкил 
қилишда ёрдам берганингиз учун сизга ҳам, Чип Лейтинен-
га ҳам, инсон ресурслари бўлимига ҳам, бошқарув бўлимига 
ҳам раҳмат.  Биламан, менга ўхшаган бирор киши келадиган 
бўлса, сизларнинг кундалик ишингиз янада кўпайиб кетади, 
лекин сизлар ўша ишни ҳам қойилмақом қилиб бажардингиз. 
Ушбу элчихона биз  “Quadrennial Diplomacy and Development 
Review”да (Ҳар чоракда бир марта чиқадиган  “Дипломатия 
ва ривожланиш обзори”) даъват қиладиган ишларни яхши 
уддалаётганини ҳам биламан. Давлат департаменти ва Мудо-
фаа вазирлиги ҳамкорликда ишлашнинг ҳақиқий намунасини 
кўрсатди. Буни Шимолий юкларни етказиб бериш тармоғини 
мустаҳқамлаётганингиздан ҳам билиб олса бўлади. Давлат 
департаменти ва ЮСАИД амалдорлари ва маҳаллий ходим-
лар Ўзбекистон ҳукуматига одам савдосига қарши курашда 
ҳақиқий ёрдам берганидан хабарим бор, биз бу ишда анча 
силжишга эришяпмиз ва бунинг учун сизларга раҳмат. Бошқа 
бирларингиз бу ерда озиқ-овқат маҳсулотлари етиштириш-
га, ёшларни иш билан таъминлашга ва иқтисодий тажриба 
орттиришга ёрдам беряпсизлар. Шу билан бирга, биз  денгиз 
пиёда қўриқчиларимиздан ҳам миннатдормиз. 

Шундай қилиб, мен шахсан бу ерга келишни, ушбу ажойиб 
даҳлизни кўришни ва барчангизга раҳмат айтишни, ҳамда сиз-
ларга бу ерда қилаётган ишларингиз Вашингтонда қанчалик 
қадрланишини билдириб қўйишни истаган эдим. Энди эса им-
кон қадар кўпчилик одамларга салом айтмоқчиман ва якшан-
банинг қолган қисмини вақтичоғлик билан ўтказишингизни 
тилаб қоламан. (Қарсаклар.)

АҚШнинг Тошкентдаги элчихонаси ходимлари ва уларнинг оила 
аъзолари билан учрашув

АҚШ Давлат котиби “Женерал Моторс” заводини бориб кўрди
23 октябрь куни  АҚШ давлат котиби Ҳиллари Клинтон 
Ўзбекистон ташқи ишлар вазири Элёр Ғаниев билан бирга 
Тошкент шаҳридаги ноябрь ойда очилиши режалаштири-
лаётган янги “GM Powertrain” заводини бориб кўрди. Улар 
завод бош директори Юрген Спендел ҳамроҳлигида 40 гек-
тарлик иншоотни айланди. Завод Америка ва Ўзбекистон 
компаниялари: GM ва “Ўзавтосаноат” ҳамкорлигининг на-
тижаси бўлиб, иккала мамлакатда ҳам янги иш ўринлари 
яратди ва йилига 225 мингта двигатель ишлаб чиқариши 
кутилмоқда. 

Завод лойиҳаси  ўзаро ҳамкорлик қилаётган ўзбек ва аме-
рикалик муҳандис ва архитекторлар томонидан яратил-
ди ва маҳаллий аҳоли учун ҳеч бир экологик муаммо 
туғдирмайдиган қилиб қурилди. Давлат котиби Ҳ.Клинтон 
ушбу завод “дўстлигимиз ва ҳамкорлигимиз рамзи бўлиб 
қолади”, деб айтди. 

У заводни айланиб чиққанидан сўнгги нутқида ушбу 
ҳамкорлик, бутун дунёда кенгайиб бораётган иқтисодий 
имкониятлар аҳамиятини алоҳида қайд этиб, иқтисодиёт 
АҚШ ташқи сиёсатининг марказида туришини билдирди.

Бундан ташқари, давлат котиби Ҳ.Клинтон АҚШ Давлат де-
партаменти билан “CRDF Global” (“Фуқаролик тадқиқотлари 
ва тараққиёт” жамғармаси) нодавлат-нотижорат ташкило-
ти “CRDF-Марказий Осиё”нинг технология соҳасидаги 
тадбиркорлиги” дастурини амалга ошира бошлаётганини 

Давлат котиби Ҳиллари Клинтон “GM Powertrain” заводида нутқ 
сўзламоқда. (АҚШ элчихонаси сурати)

Давоми 4-бетда

Давлат котиби Ҳиллари Клинтон. 2011 йил 23 октябрь

Марҳамат, ҳамма ўтирсин, барчангизга салом. Мен бу ерга 
Ташқи ишлар вазири Э.Ғаниев билан келганимдан хурсанд-
ман ҳамда “Женерал Моторс”нинг Ўзбекистон тарафидан 
шерик компанияси раиси, жаноб Рўзиқуловга, GM бош ди-
ректори Юрген Спенделга ва барча ҳурматли меҳмонларга 
миннатдорлик билдираман. 

Ушбу завод бошдан-оёқ, барча энг замонавий ва энг илғор 
технологияси билан бирга қўшма корхонадир. У Ўзбекистон 
билан Америка компаниялари ҳамкорлиги маҳсулидир 
ҳамда дўстлигимиз ва ҳамкорлигимиз рамзи бўлиб қолади.  
Биз ушбу заводга ўхшаш қўшма корхоналарга устувор 
аҳамият берамиз. Уни ўзбек ва америкалик муҳандис ва 
меъморлар биргаликда яратди. У маҳаллий аҳолига эколо-
гик нуқтаи назардан зарар етказмайдиган қилиб қурилди. 
Аслида GMнинг сувни тозалаш технологияси уни заводга 
кираётгандан кўра чиқаётганда тозароқ қилиш имконига 
эга. GMнинг глобал ишлаб чиқариш жараёнини малака-
ли  ўзбек ишчилари шу жойнинг ўзида ишлаб чиқарилган 
бутловчи қисмларидан фойдаланган ҳолда бажаради, завод 
ўзбекларни 1000 дан ошиқ янги иш ўрни билан таъминлай-
ди. Америка машинасозлик ускуналари ва технологиясидан 
ҳамда ҳар йили 225 мингта двигатель ишлаб чиқаришдан 
ҳосил бўлган даромаддан фойдаланиш АҚШда ҳам амери-
каликлар учун иш ўринлари яратишга ёрдам беради. 

Бугун мен Давлат департаменти билан CRDF Global 
нодавлат-нотижорат ташкилоти “Марказий Осиёда тех-
нология тадбиркорлиги дастури”ни бошлаётганини эъ-
лон қилиш бахтига муяссар бўлиб турибман. Ушбу да-
стур Ўзбекистондаги тадбиркорларнинг келгуси авлодини 
ўқитиш ҳамда бу ерда ва бутун минтақада технологияга 
асосланган тараққиётни қўллаб-қувватлашга ёрдам  беради.  
Саккиз нафар тадбиркорнинг ҳар бири 20 минг долларлик 
технология мукофоти  билан тақдирланади ва улардан бири 

Силикон водийсига сафар қилиш, потенциал инвесторлар 
билан учрашиш ва ўз технологиясини бозорга тайёрлаш 
учун танлаб олинади. 

Бу ер ушбу мукофот берилишини эълон қилиш учун қулай 
жой, негаки Ўзбекистон илм-фан ва инновация соҳасида 
фахрланса арзийдиган тарихга эга. Кўплаб машҳур фан 
арбоблари ва олимлар, ҳатто алгебра фанининг отаси  ҳам 
ушбу минтақада туғилиб, фаолият кўрсатган, ёшларин-
гиз қонида  истеъдод ва ғайрат жўш уради. Тадбиркорлик 
Американинг асосий қадриятидир ва биз уни Ўзбекистонда 
ҳам рағбатлантирмоқчимиз. Умумжаҳон бозорида юксак 
мавқега эришиш учун Ўзбекистон қонун устуворлиги, 
демократия ва инсон ҳуқуқларини таъминлаш бораси-
даги ислоҳотларни давом эттириши керак бўлади. “GM 
Uzbekistan”ни Давлат департаментининг 2011 йилги “Кор-
поратив хизматлари учун” мукофотининг финалчиси 
бўлгани билан табриклашга ижозат бергайсиз. Ушбу ажой-
иб ҳамкорлик учун сизларга ташаккур, келгусида эришил-
ган юксак натижалар ҳақидаги гапларни эшитишга умид 
қилиб қоламан. Барчангизга раҳмат. (Қарсаклар.)

АҚШ Давлат котибининг “Женерал Моторс” заводидаги нутқи

эълон қилди. Ушбу да-
стур 8 нафар хусусий 
тадбиркорга техноло-
гия соҳасида 20 минг 
АҚШ долларилик  му-
кофот беради. Ўша 8 
нафар тадбиркордан 
бири Калифорния шта-
тидаги Силикон водий-
сига сафар қилиш, по-
тенциал инвесторлар 
билан учрашиш ва ўз 
технологиясини марке-
тинг қилиш йўлларини 
ўрганиш учун танлаб 
олинади. 

Дастурнинг мақсади тадбиркорларнинг келгуси  авлоди-
ни ўқитишга кўмаклашиш ҳамда Ўзбекистон ва Марказий 
Осиёда технологияга асосланган ривожланиш мадания-
тини шакллантиришдир. Давлат котиби Ҳ.Клинтон АҚШ 
тадбиркорликни юксак қадрлашини ва уни “Ўзбекистонда 
рағбатлантириш” истагида эканини таъкидлади. Бу ҳол 
Ўзбекистонга жаҳон бозорининг имкониятларидан  яхшироқ 
фойдаланиши учун имконият беради. 

Ҳ.Клинтон Вашингтонга қайтиб келишидан олдин “GМ 
Ўзбекистон”ни Давлат департаментининг 2011 йилги “Кор-
поратив хизматлари учун” мукофоти финалчиси бўлгани би-
лан қутлади ҳамда унинг жамоасига “ажойиб ҳамкорлиги” 
учун миннатдорлик билдирди. Ушбу ҳамкорлик  шарафи-
га битта двигателга имзо қўйди ва у энди заводда доимий 
кўргазмага қўйилади.

АҚШ Давлат котиби “Женерал Моторс” заводини бориб кўрди
Боши 3-бетда

Давлат котиби Ҳ.Клинтон “Женерал Моторс Пауэртрейн-Ўзбекистон” 
бош директори Юрген Спендел ҳамроҳлигида автомашина моторига 
имзо чекяпти. (АҚШ элчихонаси сурати)

АҚШ Давлат котиби Ҳиллари Родҳэм 
Клинтон 2011 йили 23 октябрь куни 
Тошкент шаҳридаги “Женерал Моторс 
Пауэртрейн-Ўзбекистон” заводидаги 
янги “Шевроле-Спарк” автомашинасида 
ўтирибди. (АҚШ элчихонаси сурати)

29 сентябрь куни Давлат котиби Ҳиллари Клинтон Ва-
шингтон шаҳрида Ўзбекистон Республикаси ташқи иш-
лар вазири Элёр Ғаниев билан икки томонлама муно-
сабатларни муҳокама қилиш учун учрашди. Ҳ.Клинтон 
музокаралар муҳим эканини яна бир карра қайд этди: “Биз 
Ўзбекистон билан муносабатларимизни қадрлаймиз... 
[ва] ҳукумат раҳбарлари билан давом этаётган мулоқот 
муҳим аҳамиятга эга, деб ҳисоблаймиз”. Учрашув бош-
ланишидан олдин Ҳ.Клинтон Э.Ғаниевни қутлади ва му-
зокараларнинг аҳамиятини алоҳида таъкидлади: “Мен 
ташқи ишлар вазири Э.Ғаниевни Вашингтон шаҳрида 

қутлаётганимдан мамнунман.  Биз бир қанча масалалар 
юзасидан Ўзбекистон билан яхши ва яқин ҳамкорлик 
қиляпмиз. Бу бизга икки мамлакат ўртасидаги, шу-
нингдек, минтақа аҳамиятига эга муҳим масалаларни 
муҳокама қилиш  имконини беради”. Ташқи ишлар ва-
зири Элёр Ғаниев эса Ҳ.Клинтонга икки мамлакат му-
носабатларига дахлдор масалаларни муҳокама қилиш 
имконияти учун миннатдорлик билдирди. 

Давлат департаментида бўлиб ўтган матбуот брифинги-
да Ҳ.Клинтон Ўзбекистон Афғонистонга юкларни етка-
зиб бериш маршрутини очишда ва Афғонистонни қайта 
тиклашда Ўзбекистон асосий роль ўйнаганини қайд 
этди: “Ўзбекистон ва унинг ҳукумати Шимолий юк та-
шиш тармоғи масаласида бизга кўп ёрдам берди. Улар  
Афғонистонни қайта тиклаш борасида ёрдам бермоқда, 
улар афғонларга ва Афғонистон ҳукуматига ушбу мам-
лакатни қайта қуриш ва уни гуллаб-яшнаётган ва тинч 
юртга айлантиришда жуда катта кўмак бермоқда”.  

Инсон ҳуқуқлари ва сиёсий эркинликлар масаласи 
АҚШда ташвиш уйғотаётган бир пайтда Ҳ.Клинтон 
қуйидагиларни таъкидлади: “биз ўзбеклар билан олға 
силжишга эришиш учун ҳамкорлик қиляпмиз ва бунинг 
аломатларини кўряпмиз”. Умуман олганда, у Қўшма 
Штатлар Ўзбекистон билан  “барча масалалар бўйича” 
алоқаларни мустаҳкамламоқчи эканини алоҳида қайд 
этди.

АҚШ Давлат котиби Ҳиллари Клинтон Ўзбекистон Ташқи 
Ишлар Вазири Элёр Ғаниев билан учрашди

Давлат котиби Ҳ.Клинтон Ўзбекистон ташқи ишлар вазири Э.Ғаниевни 
Давлат департаментида қутламоқда. (АҚШ элчихонаси сурати)

27 октябрь куни АҚШ элчиси Жорж Крол 
Ўзбекистондаги Америка Савдо палатасининг ойлик 
йиғилишида нутқ сўзлади. У палата аъзолари ва Тош-
кент шаҳридаги халқаро дипломатик ҳамжамият ва-
килларига айни пайтдаги АҚШ-Ўзбекистон муноса-
батлари хусусидаги кенг кўламли қарашларини баён 
қилди. 

Элчи ўз маърузасида Ўзбекистон минтақада марка-
зий роль ўйнашини алоҳида таъкидлади ҳамда АҚШ 
Ўзбекистон билан алоқаларга кўптомонлама ёнда-
шаётганини тушунтириб берди. АҚШ ушбу ёндашув 
маҳаллий компаниялар учун ҳам, халқаро ҳамжамият 
учун ҳам  имкон қадар очиқ бўлишини истайди. 

АҚШнинг сиёсий ва иқтисодий раҳбарлари Ўзбекистон 
билан тобора яқинроқ  танишмоқда ва улар ўзаро ман-
фаатли ҳамкорлик имкониятларини яхшироқ билиб 
олади. Масалан,  хавфсизлик соҳасидаги ҳамкорлик бу-
тун Марказий Осиё минтақаси – хусусан, Афғонистон 
– келажаги учун ўта муҳим аҳамият касб этади. Шу 
билан бирга, дея таъкидлади Ж.Крол, иқтисодиёт, 
илм-фан, технология ва ижтимоий соҳаларда ҳам 
ҳамкорлик имкониятлари мавжуд. 

Элчи барча, хусусан, 
п а рл а м е н тл а р а р о 
алмашув ва компа-
ниялар вакиллари 
сафарлари сингари 
масалаларда шах-
сий мулоқот фойда-
ли эканига алоҳида 
эътибор қаратди. 
Элчи Давлат коти-
би ва АҚШ Сенати 
халқаро масалалар 
бўйича қўмитаси 
х о д и м л а р и н и н г 
яқиндаги сафарла-
рини мисол сифати-
да келтирди. 

Элчи Ж.Крол ўз фи-
крини шу тарзда давом эттириб, пойтахтдан ташқарига 
чиқиш лозимлиги ва ўзи Ўзбекистоннинг барча вило-
ятларини бориб кўрмоқчи эканини алоҳида қайд этди. 

Элчи Жорж Крол Америка Савдо Палатасида нутқ сўзлади

Жорж А.Крол, АҚШнинг Ўзбекистон-
даги Элчиси (АҚШ элчихонаси сурати)



АҚШ элчихонасининг Таълим маслаҳати марказидан 
(ТММ) бир оз ёрдам олган ўзбек жаз гитарачиси 
Михаил Данилов Беркли мусиқа коллежида ўқишни 
бошлаш учун Массачусетс штатининг Бостон шаҳрига 
етиб борди. Беркли мусиқа коллежи дунёда замонавий 
мусиқа тадқиқотлари билан машҳурдир  ва у изланувчан 
жаз созандасини ўзига оҳанрабодай жалб қилади. Етти 
йил муқаддам М.Даниловнинг акаси, ҳозирги кунда 
Москва шаҳрида бир халқ артисти  билан бирга мусиқа 
чаладиган пианиночи Алекс унга жаз ҳақида маълумот 
берган эди. Гарчи М.Данилов гитара чалиш фаолиятини 
рок мусиқасидан бошлаган бўлса-да, тез орада 
бутун эътиборини жазга қаратишга қарор қилди; жаз 
импровизация қилиш имконияти билан ҳам машҳур. 

М.Данилов Тошкент давлат консерваториясида таълим 
олди, бироқ таълимни давом эттиришга эҳтиёж сезди. Гарчи 
у 2011 йил март ойидаги чалган мусиқаси тингловидан 
сўнг Беркли мусиқа коллежининг профессионал диплом 
дастурига қабул қилинган бўлса-да, ўзбек созандаси 
ушбу коллежни ҳар доим ҳам қўл етадиган бир нарса деб 
ўйламас эди. Беркли коллежига ўқишга кириш истаги 
хомхаёлдан бошланган эди: “Ўша ёққа боришни орзу 
қилар эдим, лекин бу дастлаб қўл етиб бўлмайдиган бир 
орзу эди, - деди М.Данилов. - Мен бу ҳақда худди ҳар бир 
бола космонавтликни орзу қилгандай орзу қилар эдим. Бу 
эришиб бўлмайдиган орзу эди, лекин ҳеч ким сенга орзу 
қилишни тақиқлай  олмайди”. 

Орзуни амалга ошириш борасидаги дастлабки қадамлардан 
бири инглиз тилини ўрганиш бўлди. 2006 йили Қозоғистон 
пойтахти Остона шаҳрида бўлиб ўтган халқаро жаз 
фестивалида М.Данилов инглиз тилида бемалол гаплаша 
олмаслигини сезиб қолди. У фестивалда трубачи, Грэмми 
мукофоти совриндори Рэнди Брекер билан учрашиб 
қолди, лекин инглиз тилини билмагани учун созанда 
билан гаплаша олмади. Инглиз тилини билмай туриб 
Қўшма Штатларда ўқий олмаслигини тушуниб етган 
М.Данилов ўша тилдан сабоқ ола бошлади. Ҳатто Беркли 
мусиқа коллежига ҳужжат топширишга қарор қилгандан 
сўнг ҳам орзусини рўёбга чиқаришда қийинчиликларга 

дуч келди. Коллеж ўқиш харажатларининг бир қисмини 
қоплашни таклиф қилди, лекин пулнинг қолган қисмини 
унинг ўзи топиши керак эди. У ёрдам ва маслаҳат сўраб 
элчихонанинг ТММга мурожаат қилди. ТММнинг таълим 
масалалари бўйича маслаҳатчиси Шарифа Жўрабоева 
М.Даниловга қўшимча грант олиш имкониятлари хусусида 
маълумот топишда ёрдам берди. У М.Данилов билан  бирга 
ишлади, унга фойдали вебсайтлар ва тегишли грантга 
оид материалларни юбориб турди. У Беркли коллежи 
билан бевосита боғланиб, М.Данилов олиши керак бўлган 
грантнинг бир қисми хусусида ҳам сўраб билди. 

М.Даниловнинг таъкидлашича, у барча ҳужжатларни 
тайёрлаш ва ТММ билан боғланишга анча кеч қолган 
эди. Лекин у Ш.Жўрабоева ва ТММ қисқа вақт ичида 
ўзига қимматли ёрдам берганини айтди: “Албатта, 
таълим маркази билан  ҳамкорликни эртароқ бошлашим 
керак эди, деган фикрга келдим. Унинг мен билан қандай 
ишлаганини кўрдим ва эндигина тайёргарликни бошлаган 
бошқа талабалар билан ҳам қанчалик кўп ишлашини фақат 
тасаввур қилишим мумкин эди”. Гарчи ТММ М.Даниловга 
тайёргарлигини ниҳоясига етказишда ёрдамлашган бўлса-
да, талабаларга бутун жараён давомида кўмак бериш 
билан шуғулланади. У маслаҳатчилар, коллежларнинг 
маълумотлар базаси, тестга тайёргарлик материаллари, 
молиявий ёрдам ресурслари, қўлланмалар ва қўшимча 
маълумотномалар  ёрдамида Қўшма Штатлардаги олий 
таълим ҳақида энг сўнгги маълумотларни беради.

Ўзбек жаз гитарачиси АҚШнинг нуфузли мусиқа мактабида 
ўқишга жўнаб кетди 

Жаз гитарачиси Михаил Данилов. 
(Шуҳрат Камолов олган сурат © 2011)

Жаз гитарачиси Михаил Данилов. 
(Шуҳрат Камолов олган сурат © 2011)



28 октябрь куни АҚШ Давлат департаменти Жанубий 
ва Марказий Осиё масалалари бўйича бюросининг Мар-
казий Осиё масалари бўйича бошқармаси директори 
ўринбосари Пол Политес “Янги ипак йўли” ташаббуси 
бўйича чой-чат ўтказди. Давлат котиби Ҳиллари Клин-
тон ўтган йилнинг бошларида Ҳиндистоннинг Ченнай 
шаҳрида ушбу ташаббус ҳақида илк марта сўз очган 
эди. 

П.Политес дастлаб “Янги ипак йўли” ташаббусига уму-
мий  тавсиф берди, сўнгра чат иштирокчилари  аниқ 
саволлар беришига рухсат этди ва уларга қизиқ бўлган 
ташаббус ҳақида батафсил гапириб берди. 

“Янги ипак йўли” ташаббусининг мақсади Марка-
зий Осиё мамлакатларини Афғонистон, Покистон ва 
Ҳиндистон билан яхшироқ  боғлаш ҳамда Афғонистон 
ва минтақада барқарорлик, иқтисодий тараққиёт ва 
энергетика хавфсизлигига ёрдамлашишдан иборатдир. 
Гарчи  ташаббусни АҚШ эълон қилган бўлса ҳам у 
даставвал Афғонистон ҳукуматининг ривожланиш ре-
жасидан ўрин олган эди ва бу режа Афғонистоннинг 
қўшнилари билан интеграциялашуви ҳамда Жанубий ва 
Марказий Осиё ўртасида транзит ва савдо-сотиқ марка-
зи бўлишини назарда тутади. 

Айни пайтда Афғонистон қўшниларидан узилиб қолган, 
интеграцияни йўлга қўйиш  эса минтақанинг бар-
ча мамлакатларига ёрдам беради. “Янги ипак йўли”, 
айниқса, Афғонистон ҳудудида бир қанча инфратузил-
ма лойиҳаларини ўз ичига олади. Ушбу лойиҳаларнинг 
тахминий қиймати 30 миллард АҚШ долларига тенг, 
АҚШ озроқ ёрдам кўрсатаётган бир пайтда халқаро мо-
лия институтлари ва бошқа донорлар  катта миқдорда 
ёрдам беришига умид боғланмоқда. 

Шуни қайд этиш лозимки, П.Политеснинг фикрига 
кўра, “Янги ипак йўли” “фақатгина лойиҳалар рўйхати 
бўлиб қолмай, Афғонистон ва бутун бошли минтақа 
хусусида янгича фикрлаш усулидир”. Яхшироқ йўллар 
қуришга оид лойиҳаларни амалга ошириш ҳам зарур 
бўлса-да, “Янги ипак йўли”да  савдо-сотиқ ва мулоқот 
орқали қайта интеграцияни мустаҳкамлаш ғояси муҳим 
аҳамиятга эга. 

Масалан, 2014 йили АҚШ қўшинлари Афғонистондан 
олиб чиқиб кетилгандан сўнг у ерда катта ўзгариш рўй 
беради. Афғонистон қўшнилар билан қанчалик кўп 
савдо-сотиқ қилса, шунчалик ўз-ўзини боқа оладиган 
бўлади. П.Политес кўпчилик афғон масаласига минтақа 
нуқтаи назаридан ёндашувга шубҳа билан қараётганини 
қайд этди. У буни тан олиш баробарида минтақадаги 
кўпгина мамлакатлар Афғонистон билан икки томон-
лама лойиҳаларни амалга ошираётганини қайд этди 
ва  бу лойиҳалар “Янги ипак йўли” ташаббусига эш 
бўлади ва минтақавий интеграцияни кучайтиради, деб 
ҳисоблайди. 

Икки томонлама алоқаларнинг бир мисоли Ўзбекистон 
Кобул шаҳрини электр қуввати билан таъминлаётгани-
дир. Ташаббус мана шунга ўхшаш икки томонлама ман-
фаатли алоқаларни қўллаб-қувватлашга қаратилгандир, 
улар Афғонистоннинг минтақада фаолроқ бўлишига 
ёрдам беради. Ушбу мамлакат  савдо-сотиқни кучайти-
риш орқали қўшнилари, жумладан, Ўзбекистон билан 
яхшироқ интеграцияланиши мумкин. 

Афғонистоннинг барқарор бўлиши  ва ўз-ўзини таъ-
минлай олиши муҳимдир: беқарорлик чегаралар оша 
осонгина қўшни мамлакатларга ёйилиши мумкин, ҳеч 
бир мамлакат бошқа бир мамлакатни тинмай қўллаб ту-
ришни ҳам, чет эл ёрдамига қарам бўлиб қолишни ҳам 
истамайди. 

Истанбул шаҳридаги “Янги ипак йўли”га бағишланган 
конференцияга ўттизта мамлакат таклиф этилди. Ушбу 
конференциянинг мақсади ташаббусга оид оғир режани 
қабул қилиш эмас, унинг моҳияти хусусида фикр алма-
шишдир. Режага Бонн шаҳрида бўлиб ўтадиган конфе-
ренцияда кўпроқ эътибор қаратилади. 

“Янги ипак йўли” ташаббуси Афғонистон ҳукуматининг 
беш йиллик режасидан келиб чиқаётган бир пайтда бар-
ча иштирокчи мамлакатларнинг иқтисодий интеграция-
си ва гуллаб-яшнаши бутун Марказий Осиё минтақаси 
учун муҳим аҳамиятга эгадир. 

Пол Политес Марказий Осиё масалалари бўйича 
бошқарма директори ўринбосари бўлишдан аввал 
АҚШнинг Албания пойтахти Тирана шаҳридаги элчи-
хонасида сиёсий-иқтисодий бўлим бошлиғи бўлиб иш-
лаган.  У 2003-2006 йилларда Қирғизистон пойтахтида-
ги АҚШ элчихонасида сиёсат бўлими бошлиғи бўлган. 
Бундан ташқари, Греция ва Бангладешда хизмат қилган 
ҳамда Вашингтон шаҳридаги АҚШ Давлат департамен-
тининг Черногория бўлими референти бўлган. 

Пол Политес “Янги ипак йўли” ташаббуси бўйича Чой-Чат 
клубида нутқ қилди

Пол Политес АҚШ элчихонасида бўлиб ўтган “Чой-чат” тадбири 
иштирокчиларига “Янги ипак йўли” ташаббуси ҳақида умумий 
маълумот бермоқда. (АҚШ элчихонаси сурати)

АҚШнинг Тошкентдаги элчихонасига жорий йилнинг 
18 сентябрь куни “Грантс Нортуэст”да бош консультант 
бўлиб ишлайдиган Майкл Уэллс ташриф буюрди. Унинг 
Ўзбекистонга 10 кунлик сафарини амалга оширишда 
АҚШ Давлат департаментининг “Воиз ва мутахассис” 
дастури  ёрдам берди, ушбу дастур АҚШ мутахассисла-
рининг  консультация бериш, лекциялар ўқиш, семинар 
ва амалий семинарлар ўтказиш орқали ўз билимини чет 
эллик кишилар билан баҳам кўришига имкон яратади. 

М.Уэллс Ўзбекистонга сафари давомида Тошкеннт 
шаҳрида амалий семинарлар ўтказди, Урганч ва Нукус 
шаҳарларига ўша минтақалардаги нодавлат-нотижорат 
ташкилотлари (ННТ) фаолларига ўша жойнинг ўзида 
консультация бериш учун сафар қилди. У сафари-
ни Ўзбекистоннинг барча вилоятларидан бўлган 30 та 
ННТ вакиллари учун бир кун давомида маблағ йиғишга 
бағишланган амалий семинар ўтказиш билан бошлади. 

Амалий семинар ресурсларни сафарбар 
қилишнинг турли жиҳатлари бўйича танлаб 
олинган ННТ вакилларининг билим ва мала-
касини ошириш мақсадида ташкил этилди. 
Бундан ташқари, “АҚШ ҳукумати алмашув да-
стури” битирувчилари учун лойиҳа тайёрлаш 
бўйича ярим кунлик амалий семинар ўтказди. 

Амалий семинар сабоқлари эҳтиёжни баҳолаш, 
лойиҳага иштиёқ билдириш,  вазиятни аниқлаб 
олиш, лойиҳани ишлаб чиқиш, мантиқий ан-
дозалар ва бюджет тузиш юзасидан муҳокама 
ва машқлардан иборат бўлди. Унинг мақсади, 
шунингдек, мамлакатнинг барча жойларида 
вилоятлардаги бошқа ННТ фаолларига грант 
ҳужжатларини тўлғизиш малакасини ошириш-
га ёрдам бера оладиган тренерлар гуруҳини ту-
зиш ҳам эди. 

М.Уэллс ННТ вакилларига лекция ўқиш баробари-
да уларни таҳлилий иш ва лойиҳа тайёрлаш билан 
ҳам шуғуллантирди. Иштирокчилар семинар да-
вомида лойиҳа тайёрлашнинг муаммо қўйишдан 
тортиб ижро, мониторинг ва баҳолашгача бўлган 
турли мавзуларини муҳокама қилди. 

М.Уэллс Урганч ва Нукус шаҳарларида ННТ ва-
килларига лойиҳани амалга ошириш фикрини 
ҳаётга татбиқ қилиш, ННТ фаолиятини қўллаб-
қувватлаш учун маблағ топиш ва маълумотларни 
йиғиш йўллари хусусида консультация бериш ва 
уларнинг фикрини билиш имкониятига эга бўлди. 

У Урганч шаҳридаги Ногирон болалар жамиятига 
борганида ушбу ташкилот маҳаллий аҳолига ком-
пьютер хизмати кўрсатиш бўлими ташкил этиши 
ва ногирон ёшлар учун янги иш ўринлари яратиши 
мумкинлиги хусусида таклиф берди. 

Ўз тажрибасини баҳам кўриш йўли билан техник ёрдам 
кўрсатадиган меҳмонларни таклиф қилиш АҚШ элчихо-
наси Ўзбекистонда фуқаролик жамиятини ривожланти-
ришни қўллаб-қувватлаётган кўплаб усулларидан бири-
дир. 

М.Уэллс Портланд штати университетида грант 
ҳужжатларини тўлғизишдан сабоқ беради  ва АҚШда 
нодавлат ташкилотлари учун маблағ йиғиш соҳасида кат-
та тажрибага эга. У мамлакат миқёсидаги лавозимларда 
ҳам ишлади: Американинг Грант мутахассислари уюш-
маси бошқаруви аъзоси лавозимида хизмат қилди, тўрт 
йил давомида унинг молия бўлими бошлиғи бўлди ва 
2002 йилда Портланд шаҳрида бўлиб ўтган миллий кон-
ференцияга раислик қилди. У Грант мутахассисларига 
сертификатлар бериш институтининг бошқарув аъзоси 
ва президенти эди. Ўша пайтлар  грант мутахассисларига 
сертификат бериш соҳасида қаттиқ меҳнат қилди. 

АҚШнинг маблағ йиғиш бўйича эксперти Майкл Уэллс 
Ўзбекистон фуқаролик жамияти вакиллари билан ҳамкорлиги

Майкл Уэллс Тошкент шаҳрида амалий семинар ўтказмоқда. (АҚШ элчихонаси 
сурати)

Иштирокчилар амалий семинар вақтида тақдимотни тингламоқда. (АҚШ элчихонаси 
сурати)

Портланд штат университети кутубхонасидаги Ҳукумат 
ахбороти кутубхоначиси Клодия Уэстон 7-13 октябрь 
кунлари Ўзбекистондаги кутубхоналар фаолиятини та-
комиллаштириш бўйича лекциялар ўқиди. У Тошкент, 
Самарқанд, Урганч ва Фарғона шаҳарларида асосий эъ-
тибор электрон кутубхоналар ва электрон каталогларга 
қаратилган семинарлар ўтказди. 

Унинг сафари Давлат департаментининг АҚШ эксперт-
ларининг билимини баҳам кўриш учун бошқа юртлар-
га сафарини уюштирадиган “Америка воизи” дастури 
доирасида амалга оширилди. 

К.Уэстон Тошкентдалик чоғида Ўзбекистон Миллий ку-
тубхонаси ҳамда Республика ахборот ва кутубхона мар-
кази раҳбарлари билан учрашди. У, шунингдек, кутуб-
хоналар ва ахборот-ресурс марказлари директорлари ва 
етакчи ходимлари учун бир кунлик семинар ўтказди. 

К.Уэстон Тошкент шаҳридаги, Самарқанд, Хоразм 
ва Фарғона вилоятларида бўлиб ўтган семинарлар-
даги тақдимотларидан сўнг кутубхоналарни умумий 
бошқариш амалиёти хусусида фикр алмашиш учун ҳам 
вақт ажратди. 

Ушбу семинарларда мамлакатнинг барча вилоятлари-
дан келган 170 нафардан ошиқ кутубхона директори 
ва ходими иштирок этди. Фарғона шаҳрида 62 киши 
олти ярим соатлик дастурда қатнашди. Иштирокчи-
ларнинг аксарияти кутубхона директорлари, директор 
ўринбосарлари ва техник ходимлардан иборат бўлди. 

Уэстоннинг сафари ўзбек кутубхоначилари маҳаллий 
электрон каталоглар ва миллий бирлашган каталог 
устида иш бошлагандан сўнг орадан бир оз ўтиб амал-
га ошди. Шу тариқа кўпчилик семинарда қатнашаётган 
пайтда рақамли кутубхона ва электрон каталоглардан 
хабардор эди, улар Уэстоннинг тақдимотларидан Аме-
рика ва халқаро андозалар ҳамда илғор амалиёт ҳақида 
кўпроқ нарса билиб олиш имконига эга бўлди. 

К.Уэстон барча лекцияларида Қўшма Штатлар кутуб-
хоналари, уларнинг ҳамкорлик ва ресурсларини баҳам 
кўришига эътибор қаратди. У кўплаб мисоллар келтир-
ди ва Ўзбекистондаги кутубхоналар ҳам шундай йўл ту-
тишдан фойда қилиши мумкин, дея таклиф билдирди. 

Ҳамкорлик рақамли кутубхоналар ва электрон ката-
логлардан – рақамли файллар коллекциясидан – фой-
даланишга  ёрдам беради.  Ушбу ресурслар анъанавий 
кутубхоналар ва каталогларга қараганда  кўплаб афзал-
ликларга эга. Масалан, электрон каталогларни сақлаш 
осон, улар кутубхона ходимлари учун ҳам, мижозлар 
учун ҳам фойдаланишга қулай. 

К.Уэстон семинар иштирокчиларининг савол-
жавобларига кўп вақт сарфлаш баробарида уларга 
Ўзбекистондан қайтиб кетганидан сўнг ҳам саволлари-
га жавоб қайтариш учун шахсий алоқа маълумотларини 
берди. 

Ўзбекистон ҳукумати яқинда мамлакат кутубхона тизи-
мини ривожлантириш ташаббуси билан чиқди, Тошкент 
шаҳридаги Ўзбекистон Миллий кутубхонаси биноси 
бунинг ёрқин далилидир. К.Уэстон Ўзбекистондаги ку-
тубхоналар мавзусига мурожаат қилган иккинчи амери-
калик воиздир. Смитсон институти ходими Ҳанна Шче-
пановска жорий йилнинг август ойида Ўзбекистонга 
сафар қилиб, музей ва кутубхоналар хусусида маъруза-
лар қилган эди. 

К.Уэстон 30 йилдан бери кутубхоначи бўлиб ишлайди. 
У иш фаолиятини Миллий қишлоқ хўжалиги кутубхо-
насидан бошлаган ва Портланд штати университети ку-
тубхонасида ўн йил ишлаган эди. Айни пайтда у штат 
ва федерал ахборот ресурсларига кураторлик қилади 
ва улардан фойдаланишга имконият яратиб беради. У, 
шунингдек, бутун дунёда элктрон почта ва чат хизма-
тини таъминлаб берувчи Ҳукуматнинг онлайн ахборот 
дастурида фаол иш олиб бормоқда.

АҚШ кутубхоначиси Клодия Уэстон электрон кутубхона ва 
электрон каталоглар бўйича лекция ўқиди

Клодия Уэстон бир гуруҳ кутубхоначиларга лекция ўқимоқда. (АҚШ 
элчихонаси сурати)

Доктор К.Уэстон миннатдорлик белгиси сифатида гул ва ўзбек сопол 
ҳайкалчаларини олмоқда. (АҚШ элчихонаси сурати)

7 октябрь куни АҚШ элчихонаси  Дэниэл Перл хотирасига 
бағишланган Дунё мусиқаси куни 10 йиллигини машҳур 
ўзбек “Ялла” ансамблининг концерти билан нишонлади. 
АҚШ элчиси Жорж Крол концертни инглиз ва ўзбек тил-
ларидаги нутқи билан очиб берар экан, унга келган томо-
шабинларни қутлади, уларга миннатдорлик билдирди ва 
“Ялла”ни таништирди. Элчи Ж.Крол Дэниэл Перл хотираси-
га бағишланган Дунё мусиқаси кунининг мақсадини назарда 
тутиб, томошабинларга қарата: “Бугун бу ерга келганингиз 
мусиқа мулоқот йўлларини яратиш  ва турли маданиятларга 
мансуб одамлар орасида алоқа ўрнатиш қудратига эга экани-
дан далолат беради”, деди.

Д.Перл журналист сифатида ҳаётини воқеалар ортида мав-
жуд ҳаққоний фактларни суриштириш ва очиб ташлашга 
бағишлади. У созанда сифатида одамларни зўравонликка 
қарши мусиқа билан бирлаштириш йўлларини излади. Бун-
дан ўн йил олдин Дэниэл Перл хотирасига бағишланган  
Дунё мусиқаси куни ташкил этилгандан бери дунё бўйлаб 
ҳар йил октябрь ойида минглаб концертлар ташкил этилди, 
уларнинг барчасида бағрикенглик тарғиб қилинди ва одам-
ларнинг ёнма-ён яшаши  улуғланди. АҚШнинг Тошкент-
даги  элчихонаси 2011 йил иккинчи марта Дунё мусиқаси 
кунида иштирок этди. 2010 йили 600 нафар томошабин поп 

қўшиқчиси Юлдуз Усмонованинг ғайратбахш концерти-
дан баҳраманд бўлган эди. 2011 йилги концерт ундан ҳам 
машҳурроқ бўлди ва элчихонада 900 дан ошиқ киши уни 
томоша қилди. Улар орасида бувию бувалардан тортиб ёш 
болаларгача – ҳамма ёшдаги кишилар бор эди. Томошабин-
ларнинг қўшиқ куйлаб рақс тушганига қараганда, “Ялла”ни 
ўзбек халқининг кўплаб авлоди яхши кўради. 2011 йилда ан-
самбль ташкил этилганига 40 йил тўлди ва бу ҳол концертни 
янада эсда қоладиган қилди. 

Ўтган йилдаги концертга “Ялла” танланганига сабаб унинг 
Ўзбекистон ва Марказий Осиёнинг бошқа мамлакатларида 
ўта машҳурлиги ва уларнинг маданият тимсолига айланиб 
кетганидир. Кейинги 40 йил мобайнида “Ялла” ансамбли 
ижодкорлари дунёнинг турли бурчакларидаги  учрашув ва 

фестивалларда маданият элчилари бўлиб хизмат қилди ва 
шу тариқа мусиқанинг одамларни бирлаштирадиган ноёб 
хусусиятини намойиш этди. Ўтган йилги шоуда бошқа хо-
нандалар ҳам қўшиқ куйлаб, “Ялла”ни фидокорона меҳнати, 
эришган муваффақиятлари ва илҳомбахш қўшиқлари учун 
қутлади. Концертда Ўзбекистон халқ артистлари Ман-
сур Тошматов ва Рушана Султонова, Ўзбекистонда хизмат 
кўрсатган артистлар Шуҳрат Воҳидов ва Севара Назархон, 
Жасур Мирсагатов сингари санъаткорлар ва “Санам” рақс 
ансамбли иштирок этди.

“Ялла” ансамбли Дэниэл Перл хотирасига бағишланган Дунё 
мусиқаси куни 10 йиллигига атаб концерт берди

“Ялла” 7 октябрь куни Дэниэл Перл хотирасига бағишланган Дунё 
мусиқаси куни 10 йиллигида концерт бермоқда. (АҚШ элчихонаси 
сурати)

Жасур Мирсагатов Дэниэл Перл хотирасига бағишланган Дунё 
мусиқаси кунида қўшиқ куйламоқда, “Санам” ансамбли раққосалари 
ўйинга тушмоқда. (АҚШ элчихонаси сурати)

Ўзбекистонда хизмат кўрсатган артист Севара Назархон Дэниэл Перл 
хотирасига бағишланган  Дунё мусиқаси кунида қўшиқ куйламоқда. 
(АҚШ элчихонаси сурати)

“Санам” ансамбли концерт пайтида “Ялла” ансамбли мусиқасига рақс 
тушмоқда. (АҚШ элчихонаси сурати)



Қўшма Штатлар Марс сайёрасига яна бир тадқиқот кос-
мик аппарати  жўнатишга ҳозирлик кўрмоқда ва у “бошқа 
сайёра юзасига қўндириладиган энг улкан ва мураккаб 
аппарат бўлади”, деди Марс сайёраси тадқиқоти дастури 
директори Даг МакКустион. Яқин ҳафталарда ишга туши-
риладиган “Марс” фан лабораторияси (МФЛ) “инженеринг 
соҳасининг ҳақиқий мўъжизасидир”, деди Д.МакКуистион 
матбуот брифингида. МФЛ космик аппаратларнинг Марс-
ни 20 йил давомида тадқиқ қилиш имкониятига эга бўлган 
янги авлодини ишлаб чиқаришни режалаштирмоқда. Ушбу 
автомат машинанинг оғирлиги 900 килограмм, бўйи эса 2 
метрдир. Д.МакКустион, “машина ҳар қачонгидан кўра 
кўпроқ фойдали юк кўтара олади, аниқ жойга қўна олади, 
ядро энергияси ёрдамида ўзга сайёрада узоқ яшаш тизими-
ни яратдик, унинг бортида энг замонавий асбоб-ускуналар 
мавжуд”, деди.

МФЛ 2004 йили НАСАнинг Марсга қўндирган “Оппортю-
нити” ва “Спирит” эгизак автомат машиналарининг янги 
авлодидир. Улар ўша йили уч ойлик дастлабки миссияси-
ни тугатди, бироқ кейинчалик ҳам Марс юзасини тадқиқ 
қилишни давом эттириб, НАСАнинг Калифорния штати-
даги Реактив ҳаракат лабораториясига унинг суратлари-
ни юбориб турди. “Спирит” 2010 йилгача маълумотларни 
етказиб турди, лекин “Оппортюнити”  то шу кунгача ушбу 
аппаратни яратган олимларнинг Марсдаги кўзи бўлиб 
қолмоқда. МФЛ космик кемаси 8 ойдан сўнг Марсга етиб 
боради ва “Кюросити” (“Қизиқувчанлик”) автомат машина-
сини орбитада ўтказилган кузатувларга кўра, ўтмишда ҳаёт 
учун муҳит мавжуд бўлгани эҳтимол тутилган “Гейл” кра-
терини тадқиқ қилиш учун жойлаштирилади. Ўзи юрар ап-
паратнинг асосий вазифаси “Марснинг қачонлардир яшаш 
учун қулай бўлган ёки бўлмаганини билишга интилиш ва 
тушунишдир”, деди Д.МакКуистион. 

“Оппортюнити” билан  “Спирит” қадимги Марс юзасида 
ёмғирли муҳитлар бўлгани хусусидаги кашфиётлари билан 
“Кюросити”га йўл ҳозирлади, лекин ўша сувли жойларнинг 
қайси бири яшаш учун қулай шароит туғдирган экан? Янги 
автомат машина ушбу саволга жавоб бериш учун маълу-
мотларни йиғади, деди Марс тадқиқотчиси Ашвин Васава-
да. “Ушбу миссия бошқа сайёраларга ҳаёт излаб борадиган 
вақтимизга тайёргарликдир, - деди у. – Одам ушбу тажри-

баларни амалга ошираман деб Марсга бориши учун ушбу 
сайёра ҳақида кўп нарсани билиб олиши керак бўлади”. 
МФЛнинг сайёралараро миссияси асосий мақсад бўлган 
бир пайтда қуёш атрофида жойлашган тўртинчи сайёра-
га элтувчи воситага эга бўлишни кичик муваффақият деб 
бўлмайди. Аслида ушбу парвоз учта аппаратга боғлиқ, деди 
МФЛнинг лойиҳа менежери  Пит Зейсингер. “Бу – сизни 
Марсга элтадиган улов. У атмосферани ёриб ўтади  ҳамда 
парвознинг кириш, пасайиш ва қўниш босқичларидан 
ўтади, шундан сўнг ушбу ўзи юрар машина Марс юзасида 
абадий қолиб кетади”. 

Д.МакКуистион, ушбу миссия АҚШнинг энг зўр ғоялари 
ва инновациясига таянади ҳамда уни Франция, Кана-
да, Германия, Россия ва Испаниядаги ҳамкорлар қўллаб-
қувватламоқда, деб айтди. А.Васаваданинг айтишича, “Кю-
росити” дунёнинг турли мамлакатларидаги 200 дан ошиқ 
олимга Марсда унинг ландшафтини кўздан кечириш, юза-
сидан намуналар олиш, Марс тупроғининг кимёвий тарки-
бини текшириш ва об-ҳаво маълумотларини етказиб бериш 
билан “виртуал ҳозирлик” имконини беради. “Эришилган 
энг юксак натижа, - деди А.Васавада, - қояларни пармалаш 
ва уларнинг ичидан материал олиш имкониятидир, чунки 
шу пайтгача бу ишларни қила олмаган эдик”. Пармалаб 
қоядан намуна олингач, “Кюросити”нинг робот қўли уни 
автомат машинанинг ичидаги лабораториядаги мураккаб 
асбобларга етказиб беради, улар эса намунадаги унсурлар-
ни таҳлил қилади ва унинг таркибида органик моддалар 
бор-йўқлигини аниқлайди. МФЛ олимларга Марсда олдин 
ҳаёт бўлган-бўлмаганини тушуниб олишда ёрдам бериш 
мақсадида лойиҳалаштирилди, аммо у халқаро илм-фан 
жамоатчилигига ушбу сайёрада инсон яшашига шароит 
яратиш учун у ерда мавжуд имкониятларни ўрганишда ёр-
дам ҳам беради.

Д.МакКустионнинг айтишича, МФЛнинг саъй-ҳаракатлари 
аппаратни қўндириш учун аниқ жойни мўлжаллашда, нис-
батан катта бўлган аппаратларни қўндириш ва робот ёрда-
мида намуналар олишда улкан имкониятлар яратди.  Ушбу 
соҳаларнинг барчасида технологияни такомиллаштириш 
аппаратларнинг инсоннинг Марсга сафар қилишини даста-
клайдиган янги авлодини ишлаб чиқаришга сабаб бўлади. 
Ушбу учта аппарат Флорида штатининг Кеннеди номидаги 
коинот марказидаги учиш майдонига ўрнатилди ва парвоз-
га ҳозирлаб қўйилди. Уни учириш ишлари 25 ноябрь куни 
бошланади  ва 18 
декабрга қадар да-
вом этади. Космик 
кема қизил сайё-
рага август ойида 
етиб боргач, бир 
Марс йили даво-
мида – бу, тахми-
нан, икки Ер йи-
лига тенг – асосий  
миссиясини бажа-
ради.

НАСА Марсга юбориш учун аппарат тайёрламоқда

Рассом Марс юзасини тадқиқ қилаётган “Кюросити” автомат машинани 
мана шундай тасвирлабди. Ҳаво кемаси ноябрь ойининг охирларида 
учирилиши ва август ойида Марсга етиб бориши керак. (НАСАнинг 
фототуҳфаси)

Рассом “Кюросити”ни юклаб олган космик 
кемасининг Марс юзасига энишини 
тасвирламоқда. (НАСАнинг фототуҳфаси)

Монтана Қўшма Штатлардаги Буюк текисликлар – Роки 
Маунтинз  (Қояли  Тоғлар) минтақасининг энг шимолида 
жойлашган бўлиб, мамлакатдаги  тўртинчи катта штатдир. 
Унинг шарқидан ғарбигача – 861  километр, шимолидан 
жанубигача эса – 443  километр. Монтана – шимолдаги  
49-параллелда Канада билан чегарадош. Номи лотинчадан 
келиб чиққан бўлиб, “Тоғли минтақа” деган маънони бил-
диради. “Хазина штати” ва “Улкан осмон мамлакати” деган 
номлари Монтана ресурслари, тоза ҳавоси ва бепоёнлигини 
англатади. 

Қоя Тоғларнинг шарқ тарафидаги улкан дарёлари  Миссури 
ва Йеллоустондир. Монтананинг шимоли-ғарбидаги улкан 
дарё Кларк-Форк бўлиб, у Колумбия дарёсининг ирмоғи 
ҳисобланади. Флатҳэд Монтананинг энг улкан табиий 
кўлидир. Қояли Тоғларнинг ғарбида қиш ойлари илиқ, ёз 
ойлари эса салқин бўлади. Ғарбий Монтана тоғлари Тинч 
океанининг илиқ шамоллари йўлида жойлашган, ушбу 
тоғлар Ғарбий Монтанани Канада Арктикасидан келаётган 
совуқ ҳаво оқимидан ҳимоя қилади. 

АҲОЛИСИ

Монтана мамлакатнинг тўртинчи йирик штати бўлса-да, 
ҳалигача унинг йирик шаҳарлари йўқ. Штатнинг камсон-
ли аҳолиси бир текис жойлашмаган. Улар ғарбдаги  Қояли 
Тоғлар водийлари ҳамда шарқдаги дарёлар ва темирйўллар 
бўйида ғуж бўлиб яшайди. Монтана аҳолисининг аксария-
ти аввалги замонларда яшаган кончилар ва фермерларнинг 
авлодидир. Яқин-яқинларда асли келиб чиқиши африкалик 
ва испан тилли бўлган америкаликлар, шунингдек, лаос-
ликлар ва вьетнамликлар улкан йирик шаҳарларга келиб 
жойлашди. Штат аҳолисининг 6 фоизи тубжой америкали-
клардир, улар, тахминан, 12 минг йилдан бери Монтанада 
истиқомат қилади.  

ТАРИХИ

Льюс ва Кларк экспедицияси 1805 йил 28 апрель куни 
Монтанага келган илк европаликлар эди. Кейинги 
ўнйилликларда мўйна савдогарлари минтақанинг пасту ба-
ландини ўрганди. 1862 йили Грассҳоппер Грик деган жойда 
олтин топилди. Бошқа маъданлар, хусусан, кумуш, мис ҳам 

топилиб, қазиб олина бошлади. 1864 йил 26 май куни пре-
зидент Авраам Линколн улкан Айдаҳо ҳудудидан ажратиб 
олиб, янги Монтана ҳудудини ташкил қилиш тўғрисидаги 
қонунга қўл қўйди. Орадан 25 йил ўтиб, 1889 йил 8 ноябрь 
куни  Монтана ҳудуди 41-штат бўлди. 

Оқтанлиларнинг Ғарбга келиб жойлаша бошлаши улар би-
лан тубжой америкаликлар ўртасида улкан можароларга са-
баб бўлди. Кўплаб тубжой америкаликлар четдан олиб ке-
линган касалликлардан нобуд бўлди. Янги кўчиб келганлар 
сон-саноқсиз бизонларни қириб ташлади ва бу ҳол  текис-
ликлардаги озиқ-овқат таъминотига таҳдид сола бошлади. 
Армия тубжой америкаликларни  резервацияларга қамаб 
қўйишга уринганида  ўртадаги танглик кучайиб кетди. 1876 
йил июнида Сиу ва Шимолий Шайен  жангчилари  генерал-
лейтенант Жорж А.Кастер билан АҚШ Еттинчи кавалерия-
сининг 5 та эскадронини Кичик Бигҳорн дарёси  (Бигҳорн 
дарёси ирмоғи) қирғоқларида қириб ташлади. Орадан бир 
йил ўтиб, қабила бошлиғи Жозеф бошчилигидаги Нес Пер-
зэ қабиласидан бўлган гуруҳ Шимолий Монтана тоғларида 
резервациядан қочиб кетмоқчи бўлганида қўлга тушиб 
қолади. XIX асрнинг 80-йилларига келиб, Монтананинг 
тубжой америкаликлари резервацияларга қамаб қўйилди. 
Иккинчи жаҳон урушидан сўнг (1939-45) Монтанада кон-
чилик, ёғоч тайёрлаш, қишлоқ хўжалиги ва энергия ишлаб 
чиқариш соҳаларидаги минглаб иш жойлари йўқотилди. 
ХХ асрнинг 70-йилларида рўй берган энергия буҳрони 
штатнинг нефть ва газ ресурслари нархини ошириб юбор-
ди. 80-йилларда мис нархининг пасайиб кетиши штатдаги 
конлар ёпилишига сабаб бўлди.

Монтана бугунги кунга келиб жадал ўзгариб бормоқда. 
Кончилик, ёғоч материаллари, қишлоқ хўжалиги ва энер-
гия ишлаб чиқариш ҳануз муҳимлигича қолмоқда, лекин бу 
соҳаларда жуда кам одам меҳнат қилади. Кўпчилик одамлар 
табиат гўзаллиги, овлоқ жой ва дам олиш имкониятларини 
излаб тоғларга кўчиб кетмоқда. 

ИҚТИСОДИЁТИ

Анъанага кўра, чорвачилик фермалари, буғдой етиштириш, 
мис, қўрғошин ва рух кончилиги Монтананинг асосий даро-

Монтана штати – Хазина штати

Кийиклар подаси Монтана штатининг Грейт-Фаллз шаҳри  яқинидаги 
тоғлар орасида ўтлаб юрибди. Орқа тарафда Қояли Тоғларнинг олд 
силсиласи чўққилари кўриниб турибди. (© АП суратлари)

Жулия Ҳарпол отаси Рик Голининг Монтана штати, Кевин 
шаҳри яқинидаги фермасида комбайнда буғдой ўряпти. (© АП 
суратлари/”Грейст-Фоллз Трибюн”, Робин Лознак)

мад манбалари бўлиб келди. Улар муҳимлигича қолмоқда, 
бироқ ХХ асрнинг иккинчи ярмида хизмат кўрсатиш соҳаси 
кўпроқ даромад келтира бошлади.  Қоғоз сингари ёғоч ма-
териаллари ишлаб чиқариш Монтана саноатининг етакчи 
соҳаларидан биридир. 

ИСТИРОҲАТ

Монтанада федерал, штат ёки маҳаллий идораларга 
бўйсунувчи ўта ранг-баранг дам олиш ва томоша хизмат 
турлари мавжуд. “Глейшер” миллий боғида  мамлакатда-
ги энг томошабоп тоғ манзараси мавжуд бўлиб, у 50 дан 
ошиқ музлик ва 200 та кўлдан иборат. Бошқа жойларда 
ҳам беш-ўнта зиёратчилар томоша қилиши мумкин бўлган 
музликлар бор. Беқиёс манзаралари мавжуд “Гоинг-то-зи-
сан Роуд” (“Қуёшга элтувчи йўл”) Континентл-Дивайд тоғ 
тизмаларини кесиб ўтади. Юзлаб чақиримли от устида ёки 
пиёда сайрлар турли ҳайвонот ва ўсимликлар билан тўлиб-
тошган жойларга олиб боради. Канада чегарасида жойлаш-
ган “Глейшер” миллий боғи Алберта вилоятидаги “Уот-
ертон қўллари” миллий боғига туташиб кетади. Ҳиндулар 
билан оқтанлилар ўртасидаги фожиали тўқнашув юз бер-
ган икки жой консервация қилиб сақланмоқда. “Биг-Ҳол 
жанггоҳи” миллий обидаси 1877 йили АҚШ армияси билан 
қочиб кетаётган қабила бошлиғи Жозеф раҳнамолигидаги 
Нес Перзе ҳиндулари ўртасида рўй берган жанг саҳнасини 

акс эттиради. Нес Перзе ҳиндулари оғир ғалабага эриша-
ди ва бу ҳол пировардида уларнинг Канадага қочиб кетиш 
учун қилган муваффақиятсиз уринишини секинлаштирди.  
“Кастер жанг майдони” миллий обидаси генерал-лейтенант  
Жорж Кастер ва унинг 200 дан ошиқ аскари 1876 йили Сиу 
ва Шайен ҳиндулари билан жангда  ҳалок бўлган жойни 
бор ҳолича сақлаб келмоқда. Шу атрофдаги бошқа блок-
да Кастернинг икки зобити ва уларнинг қўшинлари маҳв 
бўлишдан қутулиб қолган жанг майдони бор. Кастер жанг 
майдонининг кенглиги зиёратчига чегарадаги ҳарбий так-
тикани ўрганиш имконини ва кенг миқёсли воқеани қайта 
бошдан кечириш ҳиссиётини беради.

Манбалар:
  http://mt.gov
  http://factfinder.census.gov
  http://www.50states.com
  “Гролиер” талабалар энциклопедияси, 11-том
  “Американа” энциклопедияси, 19-том

ҚИСҚА МАълУМоТлАР

Қисқартмаси: МТ

Пойтахти: Ҳелена

Губернатори: Брайан Швайцер

Штат ташкил топган сана: 1889 йил 8 ноябрь (41-
штат) 

Аҳолиси: 974,989 киши; 44-ўринда

Майдони: 380,849 км2; 4-ўринда

Штат номининг келиб чиқиши: испанча “тоғли” 
деган сўзга асосланган

Йирик шаҳарлари: Биллингс, Миссула, Грейт-Фоллз, 
Бют, Боузмен, Ҳелена, Калиспелл, Ҳавр, Анаконда, 
Майлз-Сити

Иқтисодиёти:
Қишлоқ хўжалиги: қорамол, буғдой, арпа, қанд 
лавлаги, пичан етиштириш, чўчқачилик
Саноати: кончилик, ёғоч маҳсулотлари, озиқ-овқатни 
қайта ишлаш, сайёҳлик

АҚШ харитаси, АҚШнинг Аҳолини рўйхатга олиш бюроси туҳфаси.

Монтана штатининг Кевин шаҳри шимолидаги далада қатор тизилиб, 
ишламай турган нефть насосларининг  1995 йил сентябрида олинган 
сурати. Қўшни Шимолий Дакота штатидаги янги нефть конлари 
очилиши, штат қонунчилик мажлисининг солиқларни камайтириши ва 
замонавий технология нефтчиларнинг қора олтин манбаларини излаб,  
Монтанага юз тутишига асосий сабаб бўлди. (© АП суратлари)

“Кичик Бигҳорн жанг майдони обидаси, Монтана штати. (© АП 
суратлари/Бес А.Кайзер)

20-29 сентябрь кунлари собиқ баскетболчи ва Миллий 
баскетбол уюшмаси (МБУ) ходими, спорт элчиси Мар-
тин Конлон АҚШнинг Тошкент шаҳридаги элчихонасида 
меҳмон бўлди.  М.Конлон Ўзбекистонда бўлган вақтида 
мамлакатнинг турли жойларидаги тренерлар, мутахассис-
лар, болалар ҳамда спорт  билан жадал шуғулланаётган 
йигит ва қиз спортчиларга баскетбол бўйича малака оши-
риш курслари ўтказди. Мартин Самарқанд, Бухоро, Навоий 
ва Тошкент шаҳарларига сафар қилди. У ҳар бир шаҳарда 
малака ошириш курслари ва семинарлар ўтказди. Ушбу 
тадбирларга АҚШ элчихонаси, шунингдек, Баскетбол фе-
дерацияси, Ўзбекистон Республикасининг Болалар спорти-
ни ривожлантириш жамғармаси, Олимпия қўмитаси ҳамда 
Маданият ва спорт ишлари вазирлиги ҳомийлик қилди. 

Мартин илк малака ошириш курсини Самарқанд шаҳрида 
ўтказди, ўша ерда у 100 дан ошиқ бола билан машғулот 
ташкил этиб, уларга баскетбол ўйнашнинг асосий йўл-
йўриқларини ўргатди. Сўнгра у тренерлар билан бирга 
Самарқанднинг тарихий обидаларини зиёрат қилди. Шун-
дан сўнг у Навоий шаҳрига борди ва у ерда болалар, тре-
нерлар, профессионал йигит ва қиз спортчиларга баскетбол 
сирларини ўргатди. Мартин, айниқса, Навоий шаҳридаги 
профессионал қизлар баскетбол командаси билан машғулот 
ўтказганидан мамнун бўлди. Унинг фикрича, қизлар истеъ-

додли бўлиши баробарида баскетбол ўйнаганда чарчоқ бил-
майди. Мартин Бухоро шаҳрида болалар билан машғулот 
ўтказгандан сўнг Тошкент шаҳрига Мустақилликнинг 20 
йиллигига бағишланган баскетбол кубоги ўйинларини то-
моша қилиш учун қайтиб келди. У ўзбекистонлик журна-
листлар билан учрашиб, матбуот конференцияси, АҚШ эл-
чихонасида талабалар учун махсус тақдимот ўтказди, ўрта 
мактаб ўқувчиларига баскетбол асосларидан сабоқ берди. 

АҚШ элчихонаси 26 сентябрь, душанба куни, собиқ МБУ 
ўйинчиси шарафига махсус қабул маросими уюштирди. 
Элчи Жорж Крол маросимдаги кириш нутқида М.Конлонга 
заҳматкашлиги учун миннатдорлик билдирди ҳамда гарчи у 
Ўзбекистонга келган илк АҚШ спорт элчиси бўлса-да, кел-
гусида бундай сафарлар кўп бўлишига умид қилаётганини 
таъкидлади. Айни пайтда Мартин МБУ номидан халқаро 
ишлар бўйича менежер сифатида дунёнинг турли мамла-
катларига сафар қилмоқда. У МБУга ишга киришдан олдин 
“Провиденс” коллежида баскетбол ўйнади, ўша коллеж 

командаси таркибида  1987 йили Талабалар миллий спорт 
уюшмасининг тўрт команда плей-оффда ўйнайдиган фи-
нал босқичигача етиб борди. Ўқишни битирганидан сўнг 
у МБУ бир қанча командалари, жумладан, “Майами Ҳит” 
ва  Милуоки Бакс” таркибида профессионал ўйинчи сифа-
тида ўйнади. МБУдаги охирги мавсумидан кейин М.Конлон 
Италия, Греция, Испания ва Ирландияда профессионал 
баскетболчи сифатида ўйнади, Ирландияда миллий терма 
командага сардорлик ҳам қилди. Спортнинг тўсиқларни 
енгиб ўтадиган, турли халқлар ва маданиятлар ўртасида 
ҳамкорлик ва ўзаро тушунишни қўллаб-қувватлайдиган 
ноёб хусусияти бор. “Спорт элчиси” дастури  элчихонага 
Тошкент ва мамлакатнинг бошқа шаҳарларидаги ўзбек жа-
моатлари билан алоқа ўрнатиш имконини берди, дастур-
нинг мақсади яхши муносабатларни кучайтириш, баскет-
болчилар малакасини ошириш ва спортнинг аҳамиятини 
қўллаб-қувватлаш эди.  

АҚШ элчихонаси М.Конлоннинг спорт элчиси сифатидаги 
сафари муваффақияти ва машҳур бўлиб кетганидан фойда-
ланиб,  дастурни давом эттириш ва келгусида бошқа спорт-
чиларни  ҳам таклиф қилишни режалаштирмоқда.

Элчихона Мартин Конлоннинг “Спорт элчиси” дастурига 
мезбонлик қилди

Спорт элчиси Мартин Конлон иштирокчиларга дриблинг машқи 
вақтида нима қилиш кераклигини кўрсатиб бермоқда. (АҚШ 
элчихонаси сурати)

Мартин Навоий шаҳридаги малака ошириш машғулоти вақтида 
кўрсатма беряпти. (АҚШ элчихонаси сурати)

Мартин ўзининг сафарига бағишланган баннер олдида турибди. (АҚШ 
элчихонаси сурати)

8-9 октябрь кунлари АҚШ элчихонаси Тошкент шаҳридаги 
Ўзбекистон Дўстлик жамиятлари кенгашида Америка 
фильмлари фестивалини ўтказди. 2011 йилдаги  фильмлар 
фестивали  Ўзбекистон мустақиллигининг 20 йиллигига 
бағишланди  ва 1000 дан ошиқ киши ҳафта давомида 6 та 
фильмни томоша қилди. 

Жамоатчилик билан алоқалар бўйича маслаҳатчи Брайан 
Пенн шанба куни кечқурун рус тилида кириш нутқи сўзлаб, 
томошабинларни қутлади ҳамда Ўзбекистон Дўстлик жами-
ятлари кенгаши ва “Ўзбеккино” агентлигига берган ёрдами 
учун миннатдорлик билдирди. Ўзбекистон Дўстлик жамият-
лари кенгаши раҳбари Саидаҳрор Ғуломов ҳам сўзга чиқиб, 
элчихона билан Ўзбекистон Дўстлик жамиятлари кенгаши-
нинг ушбу фильмлар фестивалини ҳар йили ташкил этишга 
имкон бераётган ҳамкорлиги хусусида сўз юритди. 

Ушбу йилги фестивалда “Соҳибжамол 
хоним” (1964), “Фантастик жаноб Фокс” 
мультфильми (2009), мумтоз “Фуқаро 
Кейн” (1941), “Кунлардан бир кун 
Ғарбда” вестерни (1968), “Бундан яхшиси 
бўлмайди” комедияси (1997) ва “Баҳодир” 
(1998) фильмлари намойиш этилди. Бар-
ча фильмлар инглиз тилида русча субтит-
рлар билан кўрсатилди, фақат “Кунлардан 
бир кун Ғарбда” ва “Баҳодир” фильмла-
ри инглизча субтитрлар билан намойиш 
этилди.

“Баҳодир” фестивалда кўрсатилган сўнгги 
фильм бўлди, чунки унинг мавзуси ақлий 
ва жисмоний ногиронлик ҳақида бўлгани 
учун ҳам танлаб олинди. Октябрь Ноги-
ронликдан бохабар бўлиш миллий ойли-
ги ҳисобланади. 

Ҳар бир фильм намойиш этилишидан 

олдин Жамоатчилик билан алоқалар бўлими 
ходимлари қанақа томошабинлар йиғилганига 
қараб, рус ёки инглиз тилида у ёки бу филь-
мнинг мавзуси хусусида викторина ўтказди. 
Ҳар бир саволга тўғри жавоб берган киши Аме-
рика бадиий асарлари билан тақдирланди. 

Бундан ташқари, уч киши элчихона 
“Фейсбук”да фестивалдан бир ҳафта олдин 
ўтказган фильмлар фестивали хусусидаги 
викторина саволларига тўғри жавоб бергани 
учун  ДВДлар ва бош кийимлар билан муко-
фотланди. 

Якшанба куни сўнгги фильм намойиш этила-
ётганда маданият ишлари бўйича маслаҳатчи 
Грета Громович ёпилиш маросимида нутқ 
сўзлаб, томошабинларга келгани ва Амери-
ка фильмлари фестивали муваффақиятли 
ўтишига ҳисса қўшгани учун яна бир бор 
раҳмат айтди. Фестиваль жуда муваффақиятли 

ўтгани сабабли бир томошабин, “Элчихона шунақа фести-
вални йилига икки марта ўтказса бўлмайдими?” деб сўради. 

Бошқа бири эса: “Жуда зўр бўлди! Шундай ажойиб фести-
вални ташкил қилганингиз учун барчангизга раҳмат. Бу 
гўзал фильмлар ва улкан имкониятлар бизга нафақат инглиз-
чамизни яхшилашга, қолаверса, дўст орттиришга ҳам  ёр-
дам берди! Бундан кейин ҳам шундай тадбирларда албатта 
қатнашамиз”.  

Фестиваль одамларга Америка фильмларини қизғин ва 
дўстона муҳитда томоша қилишга имкон бериши билан бир-
га ўзбек томошабинларига Америка маданияти ва анъанала-
ри билан экран орқали танишишга шароит туғдиради ҳамда 
АҚШ билан Ўзбекистон ўртасида бир-бирини тушуниш ва 
ҳурматни вужудга келтиради.

АҚШ элчихонаси уюштирган Америка фильмлари фестивали 
муваффақият қозонди

Томошабинлар фильмлар фестивали баннерини томоша қиляпти. (АҚШ элчихонаси сурати)

Жамоатчилик билан алоқалар бўйича маслаҳатчи  Брайан Пенн одам лиқ тўла  театрда кириш нутқи 
сўзламоқда. (АҚШ элчихонаси сурати)

3 ноябрь куни АҚШ элчиси Жорж Крол АҚШ Халқаро 
Тараққиёт Агентлиги (USAID)нинг Ўзбекистондаги вакили 
Жон Пеннелл  ва АҚШ элчихонасининг бошқа ходимлари 
билан бирга USAIDнинг 50 йиллигини нишонлади. Ушбу 
маросим USAIDдан ёрдам олган ва айни пайтда ўз харажат-
ларини ўзи қоплайдиган намунали Аёллар  саломатлиги мил-
лий марказини бориб кўрган АҚШ Давлат котиби Ҳиллари 
Клинтоннинг Тошкентга сафари,  USAIDнинг Осиё қитъаси 
бўйича маъмури ёрдамчисининг етакчи ўринбосари Денис 
Роллинз ва USAIDнинг Марказий Осиё минтақаси бўйича 
миссияси директори  Эрин МакКи Ўзбекистонга келиб кет-
ганидан сўнг  рўй берди. 

Роллинз ва МакКи хонимлар сафари вақтида АҚШнинг 
Тошкент шаҳридаги элчихонасида USAID тарихи ва унинг 
Ўзбекистондаги лойиҳалари хусусида матбуот конференци-
яси ўтказди ҳамда АҚШ ҳукуматининг турмуш шароитини 
яхшилаш борасида бераётган ёрдамидан кўрилаётган нафни 
ўз кўзи билан кўриш учун Тошкент шаҳри ва Фарғона во-
дийсидаги ҳамкорларини зиёрат қилди. 

Матбуот конференциясида Роллинз хоним USAID ўтган 
ярим аср мобайнида эришган ютуқлар ва у амалга ошираёт-
ган ишларнинг аҳамияти юксалиб бораётгани хусусида сўз 
юритди. У USAID замонавий тараққиёт ташкилотига  ай-
ланиб бормоқда ва у энди анъанавий ёрдам агентлиги эмас, 
бугун унинг тадбиркорлик руҳи ҳам, тараққиётга ва нати-
жага асосланган ёндашуви ҳам бутунлай бошқача эканини 
таъкидлади. 

АҚШ президенти Жон Кеннеди таъсир ва экспертизани ку-
чайтириш учун ривожланиш билан боғлиқ масалаларни бит-
та агентлик зиммасига юклаш заруриятини эътироф этгани-
дан сўнг 1961 йили USAID ташкил этилди. Ушбу ташкилот 
50 йил давомида дунёни тинч ва хавфсиз қилиш йўлида фао-
лият юритиб келди. 

Америка халқи  1993 йилдан бери Ўзбекистон ҳукумати, ху-
сусий сектор ва фуқаролик жамияти  билан USAID орқали 
ҳамкорлик қилиб, ривожланишга ёрдам бериш мақсадида 
330 миллион АҚШ долларидан кўпроқ маблағ сарфлади. 
USAIDнинг Ўзбекистондаги ёрдами, асосан, иқтисодий 
ўсиш, одамларга сармоя солиш ҳамда адолат ва демократик 
бошқарувга  қаратилди. USAID Ўзбекистонга Марказий 

банк фаолиятини такомиллаштириш, хусусий сектор ривож-
ланиши учун ҳуқуқий база яратиш, тижорат шартномалари 
янада очиқ бўлиши учун халқаро ҳисоб-китоб меъёрларини 
жорий этишда ёрдам берди. Бундан ташқари, фермерлар-
нинг ирригация тармоқларида ва фермер хўжаликларида 
сувдан фойдаланиш самарадорлиги 60 фоиз ошди. 2010 
йилнинг ўзида USAID 1200 нафар фермерга янги ишлаб 
чиқариш усулларини ўргатди, натижада қишлоқ хўжалик 
маҳсулотлари ҳосилдорлиги 3 баробар ошди, маҳсулотларни 
сотиш эса 5-10 баробар кўпайди. 

USAID одамларга сармоя солиш бўйича дастурлар ёрдами-
да юксак сифатли илк тиббий ёрдам кўрсатиш, тиббиётда 
илмий асосланган ёндашув, одам сонига қараб молиялаш 
сингари мамлакат миқёсидаги ишларни амалга ошириш-
да техник ёрдам кўрсатди, соғлиқни сақлаш муассасала-
ри қанча мижозга хизмат кўрсатганига қараб маблағ олди.  
Ҳозирги кунда одам сонига қараб маблағ ажратиш тизими 
орқали   3200 та илк тиббий ёрдам кўрсатиш муассасасига 
маблағ ажратилмоқда, бу қишлоқ жойлардаги илк тиббий 
ёрдам кўрсатиш секторини деярли тўлиқ қамраб олади дега-
нидир. Мамлакатнинг турли жойларидаги 18 та касалхонада 
чақалоқлар учун барча шароитлар яратилган деб топилди. Ва 
тахминан, 400 минг нафар аёл бола боқиш ва саломатлик би-
лан боғлиқ билимини оширди.  USAID, шунингдек, аксарият 
ҳолларда жамиятдан ажралиб қолган ногирон болаларнинг 
билим олиш имкониятларини маҳалла-кўй ва муассасаларни 
қўллаб-қувватлаш орқали  кенгайтиришга кўмаклашди.  

USAID Ўзбекистоннинг аҳолини одам савдоси муаммосидан 
воқиф қилиш борасида амал ошираётган ишларида, 3000 дан 
ошиқ одам савдоси 
жабрдийдасини 
ҳимоя қилиш  ва 
уларнинг жамиятга 
қайта қўшилиши 
бўйича хизмат 
кўрсатувчи ташки-
лотлар потенциа-
лини кучайтириш-
да ёрдам кўрсатди. 
Ниҳоят, 2010 йил 
июнь ойида рўй 
берган можаро 
пайтида USAID ет-
казиб берган дори-
дармон ва тибби-
ёт анжомларидан можародан азият чеккан 100 минг нафар 
ўзбек қочқинига тиббий ёрдам кўрсатишда фойдаланилди. 

USAID ҳозирги кунда Ўзбекистонда ошкора ва камси-
тишлардан холи давлат бошқарувини таъминлаш учун 
потенциални кучайтириш, қишлоқ хўжалиги ёрдамида 
барқарор иқтисодий ривожланишга эришиш, соғлиққа хавф 
туғдирувчи пандемияларни ва одам савдосини  камайтириш, 
сув ва энергия ресурсларидан тежаб-тергаб фойдаланишни 
яхшилаш сингари муаммоларни ҳал этишга қаратилган бир 
қанча лойиҳаларни амалга оширмоқда. 

USAID 50 йиллигини нишонламоқда 

Фарғона вилояти Қувасой туманидаги тиғиз шафтолизор зиёрати, 2011 
йил 15 октябрь. (АҚШ элчихонаси сурати)

Наманган вилояти Тўрақўрғон тумани уй 
бекалари учун маҳсулотларни кичик миқёсда 
қайта ишлаш бўйича тренинг, 2011 йил 12 
октябрь. (АҚШ элчихонаси сурати)

АҚШ Халқаро Тараққиёт Агентлиги (USAID) Ўзбекистонга 
қишлоқ хўжалиги соҳасида  кўрсатаётган ёрдамининг на-
вбатдаги босқичини бошлади. Бюджети 12 миллион АҚШ 
доллари бўлиши режалаштирилган 4 йиллик “Қишлоқ 
хўжалик алоқаларини ривожлантириш Плюс” (AgLinks 
Plus) лойиҳаси ўзидан аввалги “AgLinks” дастури олиб 
борган фаолиятни кенгайтиради ва чуқурлаштиради. 
USAID нинг “AgLinks Plus” лойиҳаси Ўзбекистон Қишлоқ 
ва сув хўжалиги вазирлиги билан амалдаги Ҳамкорлик 
Меморандуми асосида яқиндан ҳамкорлик қилишни да-
вом эттиради. Кейинги йилларда жаҳон озиқ-овқат бозо-
рида кўп турдаги мева ва сабзавотларга бўлган талабнинг 
муттасил ўсиб бориши кузатилмоқда. Ўзбекистон мева ва 
сабзавотларни етиштириш ва қайта ишлашда улкан ишлаб 
чиқариш ва экспорт салоҳиятига эга. Ўзбекистон ҳукумати 
иқтисодиётнинг ушбу секторини янада ривожлантириш 
ва рақобатбардошлигини кучайтиришга қаратилган бир 
қатор ислоҳотларни амалга оширди.

“AgLinks Plus” лойиҳаси меваларни етиштириш, қайта иш-
лаш ва сотиш бўйича комплекс жараённи амалга оширади, 
у ўз фаолиятини кенгайтириб, жаъми 6 вилоятнинг, шу 
жумладан Андижон, Бухоро ва Тошкент вилоятларининг 
26 туманида иш олиб боради. Лойиҳанинг Самарқанд, 
Наманган ва Фарғона вилоятларидаги данакли ва уруғли 
мевалар ҳамда узумни етиштириш, қайта ишлаш ва соти-
лишига кўмаклашишга қаратилган аввалги фаолияти кен-
гайтирилган лойиҳа доирасида янада чуқурлаштирилади. 
Янги “AgLinks Plus” лойиҳасига субтропик ҳамда ёнғоқли 
меваларни қўшиш ҳам режалаштирилган. Умуман ол-

ганда, ушбу лойиҳа қуйидаги меваларни қамраб олиши 
кўзда тутилган: бодом, ўрик, гилос, шафтоли, олма, нок, 
хурмо, олхўри, анор, беҳи, хўраки узум ва ёнғоқ. Режа-
лаштирилган ишлар қаторидан меваларни етиштириш, 
сақлаш ва қайта ишлаш тажрибасини алмашиш мақсадида 
Ўзбекистон ва АҚШ фермерлари ўртасида “Фермерлар 
Форуми” ва илғор тажрибани оммалаштириш учун он-
лайн қишлоқ хўжалик маълумот тизимини ташкил этиш 
ҳам ўрин олган. Фермер хўжаликларида ташкил этила-
диган тажриба далалари орқали янги ва яхшиланган нав 
турлари ҳамда агротехник тадбирлар намойиш этилади. 
Шунингдек, ўсимликларнинг зараркунандалари ва касал-
ликларига қарши курашиш ҳамда кичик ва ўрта миқёсдаги 
совуқхоналар бошқарувини такомилаштиришга қаратилган 
қўшимча тадбирлар амалга оширилади. Фаолиятнинг яна 
бир йўналиши эса қишлоқ хўжалиги соҳасидаги таълим, 
илмий изланишлар ва маслаҳат хизматлари тизимларини 
кучайтиришга қаратилади. 

USAID 2011 йилда ўзининг 50 ёшини нишонламоқда. 
USAID 1961 йили АҚШ Президенти Жон Ф. Кенне-
ди ташаббуси билан ташкил этилган ва Америка халқи 
маблағлари ҳисобига молиялаштирилади. 1993 йилдан 
буён USAID Ўзбекистондаги иқтисодий ривожланиш, 
бошқарув ва соғлиқни сақлашни ривожлантиришга 
қаратилган маҳаллий тадбирларга кўмаклашиб келмоқда. 
USAID дастурлари бўйича батафсил маълумот билан та-
нишиш учун бизнинг мана бу сайтларимизга мурожаат 
қилинг: http://centralasia.usaid.gov ёки http://uzbekistan.
usembassy.gov/usaid.html.

USAIDнинг Ўзбекистон қишлоқ хўжалиги ривожига ёрдами 
кенгаймоқда

14 сентябрь куни тўрт нафар ота-боболари ҳам кулол ўтган 
ўзбекистонлик ҳунарманд Нью-Йорк штати Рочестер 
шаҳридаги Алфред университетининг Санъат ва дизайн 
мактабига сафар қилди. Сафар АҚШ Давлат департамен-
тининг “Хорижий меҳмон раҳбарлиги” дастурига (ХМРД)  
кўра амалга оширилди. Дастур АҚШ билан бошқа мамла-
катлар ўртасида ўзаро тушунишни йўлга қўйиш мақсадида 
бу мамлакатга қисқа муддатли сафарларни ташкил қилади. 
Ўзбек ҳунармандлари Ином Аблақулов, Одилбек Матча-
нов, Алишер Раҳимов ва Фирдавс Юсупов ХМРД ёрда-
мида АҚШдаги анъанавий санъат тарихи, унинг бугун 
қандай намойиш этилаётгани, сақланиши ва таълими 
ҳамда унинг Америка маданий меросида тутган ўрни 
ҳақида ўқиб-ўрганиш, бундан ташқари, кулоллар анъана-
вий санъатнинг бутун мамлакатдаги жамоа тузиш ва жа-
мият тараққиётига қандай таъсир кўрсатаётганини ўз кўзи 
билан кўриш имконига эга бўлди. 

Ўзбек кулоллари Санъат ва дизайн мактабидаги сопол бу-
юмлар тайёрланадиган объектларини томоша қилиш ба-
робарида иккаласи ҳам Алферед университети ҳудудида 
жойлашган Инамори нафис кулолчилик музейи ва Шайн-
Жозеф номидаги кулоллик санъати халқаро музейини 
бориб кўрди. Алфред университетининг Нафис кулолчи-
лик музейи дастури АҚШнинг “Ньюс энд Уорлд Рипорт” 

журнали таснифи бўйича доимий тарзда мамлакат бўйича 
биринчи ўринни эгаллаб келади, Санъат ва дизайн макта-
бининг кулолчилик санъати намуналари тайёрланадиган 
объектлари мамлакатдаги энг яхши объектлар қаторида 
тилга олинади. Ушбу объектлар асосий ўчоқлар жой-
лашган бинодаги 13 та газни ёқиб қуритиш ўчоғи ва 14 
та электр қуввати билан ишлайдиган ўчоқ; 3 та газ ёқиб 
қуритиладиган туз/сода ўчоғи; 3 та раку (япон сопол идиш-
лари тайёрланадиган) ўчоғи,  1 та икки камерали ўтин/сода 
ўчоғи ва ташқаридаги ўчоқлар жойлашган ердаги бир ка-
мерали ўтин ёқиладиган ўчоқ, сирлаш устахонаси; тупроқ 
қориладиган жой ва асосий устахонадан иборат.

Рочестер шаҳридан ташқари ҳунармандларнинг 6-23 
сентбярь кунларидаги сафари АҚШнинг Вашингтон, Бал-
тимор, Нью-Йорк, Лос-Анжелес (Калифорния) ва Санта-
Фе (Нью-Мексико) шаҳарларидаги мактаблар, музейлар, 
ҳунармандлар жамоалари зиёратини ҳам ўз ичига олди. 
ХМРД 1940 йилдан бери мавжуд ва уни АҚШ Давлат де-
партаментининг Таълим ва маданий ишлар бўйича бю-
роси идора қилади. У ҳар йили 4000 дан ошиқ дастурга 
номзоди кўрсатилган ҳамда ҳукумат, сиёсат, ОАВ, таъ-
лим, санъат, бизнес ва бошқа муҳим соҳаларда мавжуд 
ёки бўлғуси раҳбарлар бўлмиш чет эллик меҳмонларга 
ҳомийлик қилади.

Ўзбек кулоллари АҚШга сафар қилди 

11 октябрь 2011 йил
Тошкент шаҳри
“Интерконтиненталь” 
меҳмонхонаси

Гроссман: Авваламбор, 
келганингиз учун барчан-
гизга раҳмат. Ҳамкасбим, 
Германия вакили бўлган 
элчи Штайнер билан бу 
ерда ҳозир бўлганимдан 
жуда хурсандман. Бугун 
эрталаб биз Президент 
билан учрашиш имко-
нига эга бўлдик. Бизга 

вақт ажратгани, яхши маслаҳатлар бергани учун ундан мин-
натдормиз. Фурсатдан фойдаланиб, унга Ўзбекистоннинг 
Афғонистондаги тинчлик ва барқарорликни қўллаб-
қувватлашда олиб бораётган барча саъй-ҳаракатлари учун та-
шаккур айтдик. Шу билан бирга, биз унга шу йил Афғонистон 
масаласи бўйича ўтказиладиган иккита муваффақиятли ан-
жуман борасидаги дипломатик фаолият тўғрисида қисқача 
маълумот бердик. Ушбу анжуманларнинг бири ноябрь ойида 
Истамбулда, иккинчиси эса 5 декабрда Бонн шаҳрида бўлиб 
ўтади. Энди эса сўз навбатини ҳамкасбимга бераман.   

Штайнер: Мен айтилганларга яна қуйидаги иккита жиҳатни 
ҳам қўшимча қилишни истайман. Менимча, Қўшма Штатлар 
ва Германи вакилларининг Ўзбекистон раҳбарига умумий 
позицияни тақдим этишгани янгича бир ёндашув бўлди. Ай-
тишим мумкинки, биз Афғонистон муаммоларининг ечими 
Афғонистоннинг ўзидан қидирилиши керак, деган нуқтаи 
назарда якдил эканимиздан хурсандмиз ҳамда минтақа ва 
қўшнилар Афғонистондаги ечимнинг мустақил эканини 
ҳурмат қилишлари лозим. Айтмоқчи бўлганим иккинчи нар-
са шуки, юқорида зикр этилган анжуманларда Президент 
бажонидил қатнашиш истагини билдиргани бизни мамнун 
этди. Президентнинг 2 ноябрда Истамбулда, 5 декбрда Бонн-
да бўлиб ўтадиган ҳар икки анжуманда Ўзбекистон иштирок 
этади, дея таъкидлаши яхши бир аломатдир.   

Гроссман: Энди эса саволларингиз бўлса, бир нечтасига жа-
воб беришимиз мумкин.

Наврўз Ризаев (“Ахборот” янгиликлар дастури) тар-
жимон орқали: Президентимиз Афғонистон муаммосини 
тинч йўл билан ҳал қилиш лозимлигини таъкидлаб келади 
ва Ўзбекистон ҳозиргача Афғонистондаги тараққиёт да-
стурларида иштирок этиб келмоқда. АҚШ Ўзбекистоннинг 
бундай саъй-ҳаракатларини қандай баҳолайди, Ўзбекистон 
ва Қўшма Штатлар Афғонистоннинг келажагини барпо 
қилишда қандай умумий лойиҳалар устида фаолият олиб 
бориши мумкин?

Гроссман: Саволингиз учун раҳмат. Биз бу масала бўйича 
Президент билан гаплашдик, у бизга ўз маслаҳатларини 

берди. Элчи Штайнер айтганидек, Афғонистонда тинчлик 
ўрнатиш жуда муҳим масала ҳисобланади. Бундай тинчлик 
жараёнини афғон халқининг ўзи бошқариши лозим ва у 
афғон халқига тегишли. Шу боис биз Ўзбекистон, Қўшма 
Штатлар ва Германиянинг вазифаси афғонлар етакчили-
гидаги жараённи қўллаб-қувватлашдан иборат эканлигига 
келишдик. Иқтисодий соҳада эса, биз барчамиз иқтисодий 
интеграция ва иқтисодий ривожланиш мазкур минтақа учун 
жудаям зарур эканлигини таъкидладик. Шунинг учун ҳам 
Президент билан учрашувимизда янги Ипак Йўли барпо 
этиш ғоясини илгари сурдик. Бу ҳақда гапирар эканман, 
Ўзбекистон бу борада қилган ишларни ёдга оламан, масалан, 
Афғонистонга электр энергияси етказиб бериш, Мозори Ша-
рифга темир йўл ўтказиш каби лойиҳалар амалга оширилди-
ки, буларнинг барчаси иқтисодий интеграция ва иқтисодий 
ривожланиш нечоғли муҳимлигига мисолдир. Бизнинг фи-
кримизча, ўйлайманки, элчи Штайнер ҳам бизга қўшилади, 
Ўзбекистоннинг Афғонистонни қўллаб-қуватлаши ҳар то-
монлама муҳимдир. Яна битта саволга жавоб беришимиз 
мумкин.

Наргиза Комилова (“Давр” янгиликлар дастури) тар-
жимон орқали: Мен “Давр” дастуридан Наргиза Комило-
ва бўламан. Саволим қуйидагича: Афғонистондаги ҳозирги 
вазиятни яхшилаш учун яна қандай муҳим қўшимча чора-
тадбирларни қўллаш керак деб ўйлайсиз?

Штайнер: Бу  борада халқаро ҳамжамият маълум бир стра-
тегияга эга бўлиши лозим, деб ҳисоблайман. Биз хавфсиз-
лик бўйича жавобгарликни 2014 йил охиригача ўтказишга 
келишдик. Шуниси муҳимки, биз афғон хавфсизлик куч-
ларига бундай масъулиятни ўз зиммасига олишига ёрдам 
беришимиз керак, шунингдек, 2014 йил охирига келиб 
афғон ҳукумати тўла мустақил фаолият юритишига эри-
шиш учун давлат структураларини ҳам қўллаб-қувватлаб 
турмоғимиз лозим. 2014 йилдан кейин нима содир бўлиши 
ҳам муҳимдир. Бу масалада халқаро ҳамжамият амалга 
ошириши керак бўлган энг муҳим жиҳат шундаки, биз 1989 
йилдаги хатони такрорламаслигимиз керак, бунинг ўрнига 
Афғонистон ва минтақадаги масалалар билан шуғулланган 
ҳолда унинг тақдирини ўйлашда давом этишимиз, ўзимиз 
истаганимиз каби ушбу мамлакат минтақадаги барқарор 
ва тараққий этган, ундаги  мамлакатлар билан ҳамкорлик 
қиладиган мамлакатга айланишида фаол иқтисодий ёрдам 
кўрсатишимиз лозим. Мумкин бўлса, яна бир нарсани айтиб 
ўтишимга рухсат берсангиз. Менимча, биз ҳамма учун ютуқ 
келтирадиган вазиятга эришиш ниятидамиз, бу Ўзбекистон, 
бизнинг мамлакатларимиз, Афғонистон ва минтақа манфа-
атларига ҳам мосдир. Агар барчамиз, шу жумладан ушбу 
минтақадаги асосий ролни ўйновчи Ўзбекистон, биргалик-
да ҳаракат қилсак, бу мақсадни амалга ошириш имкони 
бор, деб ўйлайман. Президент билан бўлган бугунги учра-
шувимиздан кейин айнан шу нарсага эришишимизга умид 
қилмоғимиз керак. 

Гроссман: Барчангизга катта раҳмат!

АҚШ ҳамда Германиянинг Афғонистон ва Покистон бўйича 
махсус вакиллари Марк Гроссман ва Михаэл Штайнер иштирок 
этган матбуот анжумани

Марк Гроссман ҳамда Михаэл 
Штайнер 2011 йил 11 октябрь куни 
Тошкентда журналистлар билан 
суҳбатлашмоқда. (АҚШ элчихонаси 
сурати)

АҚШ ҳукумати бутун дунё аҳолисининг яшаш шаро-
итларини яхшилашга ёрдам кўрсатиш ишига содиқдир. 
Ҳукумат ушбу сиёсатнинг бир бўлаги сифатида  мо-
лиявий таълим дастурларини амалга оширмоқда, улар 
иштирокчиларга молия билан боғлиқ қарорларни 
кўпроқ маълумотга эга бўлган ҳолда қабул қилиш им-
конини беради ва АҚШ ташқи сиёсатини ишлаб чиқиш 
ва юритишга тўлиқ интеграциялангандир. 

Яқинда  АҚШнинг Тошкент 
шаҳридаги элчихонаси Ан-
дижон вилоятидаги Тад-
биркор аёллар уюшмасига 
кичик грант ажратди. Ушбу 
грант ишсиз аёллар, ёшлар 
ва қишлоқ жойларда яшай-
диган кишилар сингари 
эҳтиёжманд аҳоли вакилла-
ри учун молиявий таълим 
лойиҳасини амалга оши-
ришга қаратилгандир. 

Андижон Тадбиркор аёл-
лар уюшмаси шериклар ва 
манфаатдор тарафлар би-
лан ҳамкорликда Андижон 
вилоятидаги 10 та туман 
вакиллари учун “Келажа-
гингизни режалаштиринг” 
деган мавзуда туркум тре-
нинглар ўтказди. Тренинг 
дастури оила бюджетини 
тузиш, пул йиғиш ва хара-

жатларни камайтириш, микромолиялаш ва 
бизнес бошлаш учун қарз олиш сингари маса-
лаларга бағишланди. 

150 нафар амалий семинар иштирокчиси 
уюшма дастурида иштирок этгандан сўнг мо-
лияга алоқадор бир қанча мавзулар бўйича 
тренер бўлди. Сўнгра улар ўзларига тегишли 
маҳаллаларда тренинглар ўтказиб, Андижон 
вилояти бўйича жами 4500 кишини ўқитди. 
Ушбу саъй-ҳаракатлар  аҳоли эҳтиёжманд 
қатламларининг оила бюджетидан тежаб-
теграб фойдаланиш малакасини ошириши, 
молиявий аҳволини ва яшаш шароитини ях-
шилаши кутилмоқда. 

Октябрь ойида ниҳоясига етган олти ойлик 
лойиҳа маҳаллий оммавий ахборот воситала-
ри эътиборини тортди ва уни маҳаллий аҳоли 
яхши кутиб олди. Айни пайтда уюшма ўз фао-
лиятини Андижондан ташқаридаги туманлар 
ва вилоятларга ёйишни режалаштирмоқда. 

Ушбу лойиҳага АҚШ элчихонасининг “Де-
мократик комиссиянинг кичик грантла-

ри” дастури орқали маблағ ажратилди. Ушбу дастур 
Ўзбекистоннинг демократик институтлари ва фуқаролик 
жамияти ривожланишини қўллаб-қувватлайди ҳамда 
Ўзбекистоннинг нодавлат-нотижорат ташкилотлари, 
фойда олмай фоалият кўрсатадиган маҳаллий ташки-
лотлари ва бошқа фойда олмай ишлайдиган уюшмалар 
ва маҳалла гуруҳлари, шунингдек, мустақил маҳаллий 
оммавий ахборот воситаларига танлов асосида лойиҳа 
грантлари ажратади.

АҚШ элчихонаси Андижон вилоятида молиявий таълимни 
қўллаб-қувватламоқда

Аёллар Андижон вилояти Тадбиркор аёллар уюшмасида бўлиб ўтаётган молиявий 
таълим тренинги машғулотларида иштирок этмоқда. (АҚШ элчихонаси сурати)

Машғулот иштирокчилари тренингни тугатгандан сўнг олган сертификатини намойиш этмоқда. (АҚШ 
элчихонаси сурати)

29 ноябрь куни элчи 
Жорж Крол АҚШ 
э л ч и х о н а с и н и н г 
ҳар ойда бир марта 
ўтказиладиган “Кино 
клуби”ни очар экан, 
у ерга келган ҳар бир 
кишига ташрифи ва 
элчихонага келиб, 
“совуқ ҳавода жасо-
рат кўрсатгани” учун 
миннатдорлик бил-
дирди. Элчи кириш 
сўзида ушбу “Кино 
клуб”даги учрашув 
бошқаларидан фарқ 

қилишини айтди: “Анъанага кўра, “Кино клуби”миз ба-
диий ёки ҳужжатли фильмни намойиш этади, сўнгра эса 
ўша фильмнинг режиссёри ёки продюсери билан Скайп 
орқали уни муҳокама қилади. Лекин бугунги тадбир бу-
тунлай бошқача. “Қўрғошин” фильми намойиш этилган-
дан сўнг бу ерга  унинг режиссёри ташриф буюрди”. Элчи 
Ж.Крол яна фильмни томоша қилмоқчи, режиссёри билан 
суҳбатлашмоқчи бўлганини, чунки “АҚШдаги томошабин-
ларнинг чет эл, жумладан, Ўзбекистон фильмлари ҳақида 
унчалик кўп маълумотга эга эмаслигини” эслатиб ўтди. У, 
“бу буюк кинорежиссёрлар билан учрашувга имконият бе-

ради”, дея қўшимча қилди. “Қўрғошин” фильми режиссёри 
Зулфиқор Мусоқов кўплаб халқаро мукофотларга сазовор 
бўлган ҳамда 20 дан ошиқ фильмга режиссёрлик қилган. 
У фильм намойиш этилиб бўлгандан сўнг 2011 йилда су-
ратга олинган ушбу фильми хусусида суҳбат ўтказди. Ушбу 
фильм сценарийси учун бир қанча мукофотларга сазовор 
бўлди, булар сирасига 2011 йилнинг октябрь ойида бўлиб 
ўтган “Санъат ҳафталиги” доирасида  “Ўзбекистон мада-
нияти ва санъати форуми” фонди берган “Олтин гепард” 
мукофоти ҳам киради. 

Ушбу фильмда хавфсизлик идораларида хизмат қилган 
икки дўст, ҳаётнинг ўзгариши, улардан бири ўзининг бо-
шига бало бўлган қарор қабул қилишга мажбур бўлгани 
хусусида ҳикоя қилинади. Ушбу ҳолат 120 кишилик то-
мошабинлардан кўплаб саволлар тушишига сабаб бўлди. 
Томошабинлар фильмнинг мазмуни, шунингдек, уни 
суратга олиш жараёни, хусусан, уни ишлаб чиқаришга 
қанча маблағ сарфлангани билан қизиқди. Элчихона ҳар 
ойда бирор бадиий ёки ҳужжатли фильмни намойиш эта-
ди, шундан сўнг фильм режиссёри ёки продюсери билан 
суҳбат бўлади. Унда иштирок этишни истаган кишилар  ол-
диндан (+99871) 140-2441; 140-2445 телефон рақамларига 
қўнғироқ қилиб ёки исм-фамилияси ва паспорт рақамини 
tashkent-program@state.gov электрон почта манзилига 
жўнатиб, рўйхатдан ўтиши керак бўлади.

Элчи Ж.Крол ўзбек кинорежиссёри Зулфиқор Мусоқовни 
таништириб, “Кино клуб”ни очди

Режиссёр Зулфиқор Мусоқов 
фильми намойиш этилгандан сўнг 
томошабинлар билан суҳбатлашмоқда. 
(АҚШ элчихонаси сурати)

Давлат котиби 
Ҳиллари Родҳэм 
Клинтон Герма-
ниянинг Бонн 
шаҳрида бўлиб 
ўтган халқаро 
конференцияда 
Афғонистонни 
даст аклашни 
ўз зиммасига 
олган 100 га 
яқин мамлакат 
в а к и л л а р и г а 
қўшилиб, ушбу 

мамлакат ўзини ўзи таъминлашга ҳаракат қиладиган 
бўлса, АҚШ узоқ муддатли ёрдам беражагини ваъда қилди. 
“Афғонистон ҳалқига аниқ-тиниқ қилиб айтмоқчимиз: 
агар улар қатъий қарор қилишни давом эттирадиган бўлса, 
биз улар билан ёнма-ён турамиз ва бу ишни ўзаро ҳисоб 
бериш руҳида амалга оширамиз”, деди Ҳ.Клинтон 5 де-
кабрь куни Афғонистоннинг келажагига бағишланган кон-
ференцияда. У Қўшма Штатлар Афғонистонни қўллаб-
қувватлашни давом эттираётган бир пайтда  афғонларнинг 
ўзи ҳам зиммасига олган мажбуриятни бажариш йўлида 
меҳнат қилиши керак бўлишини алоҳида таъқидлади. “Биз 
ислоҳот ўтказиш, ўз мудофаасини ўзи таъминлаши ва де-

мократияни мустаҳкамлаш йўлида ҳамкорлик қилиш ния-
тидамиз”,  деди Ҳ.Клинтон. У афғонлар яқин ўтган йиллар 
мобайнида эришган муваффақиятлар, жумладан, ўтган 10 
йил ичида аёллар ва фуқаролик жамияти эришган “сези-
ларли тараққиёт”га алоҳида эътибор қаратди.  Унинг бил-
диришича, Афғонистон соғлиқни сақлаш тизими “аёллар 
учун улкан сакраш” қилишга эришди, бу ушбу мамлакат-
нинг ўлим кўрсаткичларига оид маълумотномасида ҳам ўз 
аксини топди.

“Ўн йил муқаддам Афғонистонда оналар ўлими дунёдаги 
энг юқори кўрсаткичлардан бирига эга эди. Бугунги кун-
га келиб, ўртача умр кўриш даражаси 15-20 йилга узайди, 
чунки аёллар ниҳоят соғлиқни сақлаш тизими, жумладан, 
ҳомиладорлик вақтидаги қаровдан фойдаланадиган бўлди 
ва туғруқ вақтида камдан-кам аёллар нобуд бўлмоқда”, 
деди Ҳ.Клинтон. Давлат котиби сўнгги йилларда афғон 
ҳукумати эришган анча-мунча ютуқларни мақташ билан 
бир қаторда ҳали Афғонистонни “кўпдан-кўп тўсиқлар” 
кутиб турганини ҳам тан олди. У ҳали “Толибон” фаол 
эканини, хавфсизликка таҳдид солаётганини айтди ва 
Жаҳон Банки яқинда Афғонистон узоқ муддатли бюджет 
тақчиллигига дуч келиши, бу ҳол янги ресурслар ва янги 
даромад манбаларини излаб топишга мажбур қилишини 
қайд қилди. Ҳ.Клинтон, шунингдек, ҳали Афғонистон 

АҚШ ва глобал ҳамкорлар Афғонистонга узоқ муддатли ёрдам 
беришни ваъда қилмоқда

Давлат котиби Ҳ.Клинтон, чапда, Афғонистон 
келажаги масаласини муҳокама қилиш учун 
Бонн конференцияси доирасида Афғонистон 
президенти Ҳамид Карзай билан музокара 
ўтказмоқда. (© АП суратлари)

Давоми 21-бетда

2 декабрь куни Қўшма Штатлар билан Ўзбекистон ўртасида  
“Илм-фан ва технология соҳасида ҳамкорлик тўғрисида”ги 
шартнома имзоланганига бир йил тўлди. Унга Ўзбекистон 
бош вазирининг биринчи ўринбосари Рустам Азимов ва 
2010 йили Ўзбекистонга сафар қилган АҚШ Давлат коти-
би Ҳиллари Клинтон қўл қўйган эди. Шартнома 2011 йил-
нинг 17 март куни кучга кирди. Шартноманинг мақсади 
илм-фан ва технология соҳасидаги билимларни ошириш ва 
АҚШ билан Ўзбекистон ўртасидаги ҳамкорликни қўллаб-
қувватлашдан иборатдир. Шунга эришиш мақсадида шар-
тномада  ахборот, технология ва мутахассислар алмашу-
ви, қўшма конференциялар, семинарлар, ҳамкорликдаги 
тадқиқотлар ўтказиш белгилаб қўйилган.

Ўзбекистон Республикаси Вазирлар Маҳкамаси Илм-
фан ва технология ривожланишини мувофиқлаштириш 
қўмитасининг Халқаро илм-фан ва технология соҳасидаги 
ҳамкорликни ривожлантириш бошқармаси бошлиғи Ру-
стам Саидовнинг фикрича, “ҳамкорлик қилувчи томонлар 
кўпроқ илмий-техник воситаларга ва яхшироқ молиявий 
имкониятларга эга бўлади”. Бундан ташқари, шартнома 
“умумий вазифаларни бажариш ва мақсадларга тезроқ 
эришиш учун интеллектуал салоҳиятга асосий эътибор 
қаратиш имкониятини беради”. 

Гарчи шартнома ҳар бир мамлакат олимларига ёрдам  бе-
риш учун тузилган бўлса-да, унинг бошқа, узоқни кўзлаган 
мақсадлари ҳам бор. Шартнома илм-фан ва технологияни 
ривожлантиришга шароит яратиш баробарида АҚШ билан 
Ўзбекистон ўртасидаги муҳим икки томонлама муносабат-
лар алоҳида аҳамиятга эга эканига урғу беради ва уларни 
мустаҳкамлайди. 

Масалан, жаноб Саидовнинг таъкидлашича, шартнома 
АҚШ-Ўзбекистон муносабатларини “фундаментал ва 
амалий илм-фаннинг асосий масалалари  бўйича янги би-
лимлар орттириш томон” жадаллаштиради. У шунинг ба-
робарида “ўзбек илм-фанининг ушбу соҳада жаҳон меҳнат 
тақсимоти  тизимидаги мавқеини, глобал муаммоларни 
ҳал этиш ва энг йирик илм-фан лойиҳаларидаги иштиро-
кини ҳамда Ўзбекистон илм-фанининг бундан буёнги ри-
вожланишида Америка тажрибасидан фойдаланиши”ни 
мустаҳкамлайди. 

“Илм-фан ва технология соҳасидаги ҳамкорлик тўғрисида”ги 
шартнома имзоланганининг бир йиллиги

Давлат котиби Ҳ. Клинтон билан вош вазир ўринбосари Р. Азимов 
2010 йил 2 декабрь куни “Илм-фан ва технология соҳасида ҳамкорлик 
тўғрисида”ги шартномага қўл қўймоқда. (АҚШ элчихонаси сурати)

ҳукумати билан фуқаролик жамияти демократик инсти-
тутларни кучайтириш ва қуриш ҳамда қонун устувор-
лигини таъминлаш йўлида” анча-мунча ишлар қилиши 
зарурлигини айтиб ўтди. Давлат котиби Қўшма Штатлар 
Афғонистон президенти Ҳамид Карзай 5 декабрь куни кон-
ференцияда эълон қилган бир қанча иқтисодий, сиёсий ва 
хавфсизлик режаларини олқишлаётганини маълум қилди. 
У, Афғонистон иқтисодий соҳада “устувор вазифаларни 
белгилаб олиш, халқаро ёрдамдан самарали фойдаланиш, 
коррупцияга барҳам бериш, хусусий сектор ривожланиши-
ни рағбатлантириш ва янги сармоялар жалб қилиш маж-
буриятини зиммасига олганини таъкидлади. Бунга жаво-
бан, деди у, Қўшма Штатлар ва бошқа халқаро ҳамкорлар 
Афғонистоннинг Қайта қуриш траст жамғармасига молия-
вий кўмагини қайтадан бера бошлайди. У Ҳамид Карзай 
ҳам Афғонистон ҳавфсизлик кучларининг қудратини оши-
риш мажбуриятини олганини айтди. 

Ҳ.Клинтоннинг билдиришича, Қўшма Штатлар ва бошқа 
ҳамкорлар афғон кучларни 2014 йилнинг охирига бориб, 
мамлакат хавфсизлигини тўлиқ ўз назоратига олганган 
сўнг ҳам ўқитиш, маслаҳат бериш  ва ёрдам кўрсатиш 
ишига содиқ қолмоқда. У яна шуни қўшимча қилдики, иш-

тирокчилар Бонн шаҳрида хавфсизлик назоратини қўлига 
олгандан сўнгги Афғонистон учун режа ишлаб чиқди. Дав-
лат котиби ушбу йўл харитасини  “ўн йиллик ўтиш даври” 
деб атади. 

Сиёсий жабҳада, деди  давлат котиби, Ҳ.Карзай “ҳамма 
иштирок этадиган, ҳалол ва ишончли президент сайло-
ви ўтказиш ҳамда 2014 йили ҳокимиятни тинч ва демо-
кратик йўл билан топшириш” мажбуриятини олди. У, 
Қўшма Штатлар Афғонистонда демократияни, жумладан, 
фуқаролик жамиятини қўллаб-қувватлашни давом этти-
ради, деб айтди. Афғонлар ҳам минтақадаги алоқаларни 
мустаҳкамламоқчи эканини қўшимча қилди ва Қўшма 
Штатлар Афғонистоннинг қўшнилари “афғонларнинг ўзи 
бош-қош бўлаётган ва афғонларнинг ўзи иштирок этаётган 
ярашиш жараёнини фаол қўллаб-қувватлаши”дан умидвор 
эканини айтди.

Афғонистоннинг 100 дан ошиқ қўшнилари, яқин 
қўшнилари ва халқаро ҳамкорлари  йиғилган Бонн конфе-
ренциясига Германия канцлери Ангела Меркел мезбонлик, 
Ҳамид Карзай эса раислик қилди. 

АҚШ ва глобал ҳамкорлар Афғонистонга узоқ муддатли ёрдам 
беришни ваъда қилмоқда (Боши 20-бетда)

Президент Б.Обама, 
“Жи-20” гуруҳига 
аъзо мамлакатлар гло-
бал иқтисодиётни 
мастаҳкамлаш, яна бир 
пасайишнинг олдини 
олиш ва дунёни қайта 
тикланиш йўлига со-
лиш бўйича ҳамкорлик 
қилиб, олға силжиш-
га эришди, дейди. 
“Натижада илғор 
иқтисодиётлар, жумла-

дан, АҚШ иқтисодиёти ривожлана бошлади, лекин бу 
исталган даражада тез рўй бераётгани йўқ”, деди прези-
дент. 4 ноябрь куни бўлиб ўтган матбуот конференция-
сида Б.Обама, “Жи-20” мамлакатлари индивидуал мил-
лий ҳаракатлар ва сиёсатларни мувофиқлаштиришни 
назарда тутадиган кенг миқёсли режа ёрдамида янги 
иш ўринлари яратишга ва иқтисодий ўсишга асосий 
эътибор қаратишга келишиб олди, деб айтди. 

У, “Жи-20” раҳбарлари  глобал иқтисодиётни мувоза-
натда ушлаб туриш учун пасайишга олиб бориши мум-
кин бўлган иқтисодий цикл тебранишларини пасайти-
риш йўлида қилинажак ишлар борасида олға силжишга 
эришди, дея қўшимча қилди. 

Б.Обама, Европа қарз буҳронини бошидан кечираётган 
Грецияга барқарор йўлни таъминлаб беришга ҳаракат 
қилмоқда, деди. Президентнинг қўшимча қилишича, 

Италия Европа Иттифоқи билан  Грециядаги буҳронни 
бартараф этиш бўйича ҳамкорлик қилаётган Халқаро 
валюта жамғармасидан ушбу мамлакатга иқтисодий 
ўсишни мустаҳкамлаш борасидаги ислоҳотга оид кенг 
миқёсли режани “тўлиқ ва қатъий” бажаришини ҳар 
чоракда кузатиб боришни кўзда тутувчи дастур иш-
лаб чиқишни илтимос қилди. “Барчамиз Европанинг 
муваффақиятга эришишидан манфаатдормиз, агар Ев-
ропа иқтисодиёти ўсмайдиган бўлса, бу барчамизга 
таъсир этади, бунга АҚШ ҳам киради, чунки у Европа-
ни энг йирик савдо ҳамкори деб билади”, деди Б.Обама 
журналистларга. “Шунинг учун ҳам мен аниқ-равшан 
қилиб айтдимки, АҚШ ушбу буҳронни бартараф этиш 
учун иш олиб бораётган европалик ҳамкорларимизни 
қўллаб-қувватлашни давом эттиради”. “Жи-20”га аъзо 
мамлакатлар келгусида бундай буҳронга йўл қўймаслик 
учун юксак даражадаги молиявий ислоҳотлар режаси-
ни тасдиқлади, деди Б.Обама.

Б.Обама Канн шаҳрида бўлганида Франция прези-
денти Никола Саркози ва Германия канцлери Ангела 
Меркел билан Европадаги қарз буҳронини муҳокама 
қилиш учун учрашди. У журналистларга 20 та жаҳон 
мамлакати раҳбарининг 2 кунлик учрашуви чоғидаги 
энг муҳим жиҳат ана шу бўлди, деб айтди. “Биз Греци-
ядаги вазиятни ва ундан қутулиш учун ёрдам бериш-
да қандай ҳамкорлик қилишимиз мумкинлигини ҳам 
муҳокама қилдик. Қўшма Штатлар ушбу муаммоларни 
ҳал этишда европаликларга ҳамкор бўлиб қолаверади”, 
деди у.

Б.обама: Иқтисодиёти ривожланган мамлакатлар иқтисодий 
ривожланиш режасини тузмоқда

Президент Б.Обама Канн шаҳрида 
3-4 ноябрь кунлари бўлиб ўтган 
“Жи-20” саммити сўнггида матбуот 
конференцияси ўтказмоқда. (© АП 
суратлари)

17 ноябрь пайшанба куни элчи Жорж Крол 2001 йил 
11 сентябрь куни қурбон бўлган кишилар хотирасига 
бағишланган ёдгорликни расман очди. Ёдгорлик АҚШ 

элчихонаси ҳудудига ўрнатилди. Ёдгорликнинг асоси-
ни   тош плита билан бирга унинг ёнидаги иккита янги 
қайин дарахти ташкил этади. Дарахтлар Эгизак Мино-
ра рамзи бўлиши билан бир қаторда қайта туғилиш ва 
янги ҳаётни ҳам ифода этади; уларнинг бақувват тана-
си эркин кишиларнинг кучини гавдалантиради.

Элчи Ж.Крол ўз нутқида 11 сентябрь куни содир 
бўлган террорчилик ҳужуми вақтида қурбон бўлган 
2977 киши – улар орасида икки нафар ўзбекистонлик 
ҳам бор – дунёнинг 58 та мамлакатидан эканини қайд 
этди. Гарчи ўша ҳужумни уюштирган кишилар “бизни 
қўрқитмоқчи ва бўлиб ташламоқчи бўлган бўлса-да”, 
ҳужумлар одамларни жипслаштирди, дея таъкидлади. 
Элчи ўз маърузасининг сўнггида плитага ўйиб ёзил-
ган сўзларни ўқиб берди, ушбу сўзлар ёдгорлик нима 
учун қўйилганини ифода этади: “Тинчлик зўравонлик 
устидан ғалаба қилсин,  тоқатсизлик ўрнини тушуниш 
эгалалсин,  ҳаёт қувончидан барча халқлар баҳраманд 
бўлсин”. Тадбирда иштирок этган кишилар элчининг 
ушбу сўзларидан сўнг қурбонлар хотирасига бир 
дақиқа сукут сақлади.

АҚШ элчихонаси 11 сентябрь фожиаси қурбонларига ёдгорлик 
ўрнатди

АҚШ денгиз пиёда аскарлари очилиш маросимида ёдгорликни қўриқлаб 
турибди. (АҚШ элчихонаси сурати)



Tаълим Маслаҳат Маркази бепул равишда қуйидаги хиз-
матларни кўрсатади:

• АҚШда таълим олишга оид умумий маълумот
• ўқиш йўналишлари бўйича индивидуал маслаҳат ва 

курслар тавсифи
• SAT, TOEFL, GRE ва GMAT тестларига тайёрланиш учун 

материаллардан маслаҳат олиш пайтида фойдаланиш
• АҚШ коллежлари ҳақидаги маълумотлар базаси
• қўшимча маълумот материаллари
• молиявий ёрдам топишга оид маълумотлар
• ҳужжатлар топшириш қўлланмалари
• масофавий таълим олиш қўлланмаси

Марказда таълим бўйича маслаҳатчи иш олиб боради, 
шунингдек маълумотлар кутубхонаси ва таълим масала-
лари бўйича компьютер дастурлари мавжуд, буларнинг 
бари АҚШда ўқишни истаган талабаларнинг турли та-
лабларини қондиришга қаратилган.

Маслаҳат бериш соатлари душанба-пайшанба кунлари 
13:00дан 17:00гача. Маслаҳатчи билан учрашув белги-

лаш учун (+99871) 140-2447 рақамига душанба-жума 
кунлари соат 9:30 дан то 12:00 гача сим қоқинг ёки 
Tashkent-Advising@state.gov электрон манзилига мактуб 
йўлланг.

http://www.facebook.com/usdos.uzbekistan

Тошкентдаги АҚШ Элчихонасининг Таълим бўйича маслаҳат марказида 
таклиф қилинган материаллар намунаси. (АҚШ элчихонаси сурати)

АҚШ элчихонасининг “Фейсбук” машҳур ижтимоий тармоқ 
вебсайтида ўз саҳифаси бор. Айни пайтда саҳифанинг 8000 
дан ортиқ аъзоси бор, уларнинг сони кундан-кунга ўсиб бо-
ряпти. Саҳифада элчихона, унинг Ўзбекистондаги дастурлари 
ва фаолияти, Ахборот-ресурс маркази (АРМ), унинг  хизматла-
ри ва ресурслари ҳақида керакли маълумотлар бор. Унда, шу-
нингдек, элчихонадаги воқеалар, муҳим эълонлар, ҳафталик 
“Чой” чат-клубининг янгиланиб турадиган иш режаси ва шу 
каби нарсалар ҳақида ахборот эълон қилинади. 

Бунга қўшимча равишда саҳифа АРМнинг Меҳмонларни 
рўйхатга олиш системаси ҳақида ахборот беради ва унга улай-
ди. Бу система “Фейсбук”нинг иловаси бўлиб, саҳифадан 
АРМга ўтишни, учрашув ҳақида Интернет орқали илтимос-
нома юборишни истаган кирувчиларга ёрдам беради.  Систе-
мани текшириб кўриш учун http://apps.facebook.com/ircvisitor/ 
га киринг.

Рўйхатдан ўтган ва “fans” (“тарафдорлар”) деб аталадиган аъ-
золар саҳифанинг “Мулоҳазалар” рукнига (Wall - девор) савол 
ёки изоҳларини жўнатиши мумкин. Улар АРМ хизматлари 
ҳақидаги мулоҳазаларини ёзиб қолдириши ва элчихона да-
стурларини муҳокама қилиши  ҳам мумкин. Кимки АҚШнинг 
Тошкентдаги элчихонаси саҳифасига аъзо бўлишни истаса, 
аввало,  “Фейсбук”ка (ҳали аъзо бўлмаган бўлсангиз) бепул 
аъзо бўлиши керак, сўнгра эса   http://www.facebook.com/
usdos.uzbekistan га кириб, энг юқоридаги “Like” тугмачасини 
босади. Жуда осон!

АҚШнинг Тошкентдаги элчихона-
си “Фейсбук”да

Тошкентдаги АҚШ Элчихонасининг 
Таълим Маслаҳат Маркази



  Америка Қўшма Штатлари Элчихонаси

  Ўзбекистон Республикаси
  Тошкент шаҳар, 100093
  Юнусобод тумани 5-мавзе
  Мойқўрғон кўчаси, 3

  Телефон: (+99871) 120-5450
  Консуллик бўлими: (+99871) 120-4718, 120-4719
  Факс: (+99871) 120-6302
   Интернет саҳифаси: http://uzbekistan.usembassy.gov
  Электрон почта манзили: Tashkent-IRC@state.gov

AҚШ элчихонасининг “Фейсбук”ига аъзо бўлинг:
http://www.facebook.com/usdos.uzbekistan

АҚШ элчихонаси янгиликларини “Твиттер”да кузатиб боринг: 
http://twitter.com/usembtashkent

Яхши ўқийдиган талабамисиз? АҚШ университетларига 
кириш учун ариза бермоқчисиз-у, лекин TOEFL  ва бошқа 
тестлардан ўтиш харажатларини тўлай олмаяпсизми?  
“АҚШда таълим олиш имконияти” жамғармалари сизга 
ёрдам беради!

“АҚШда таълим олиш имконияти” жамғармалари грантла-
ри АҚШнинг бирор обрўли университетидан грант олиш 
учун яхши имкониятга эга бўлган, бироқ унга ҳужжат топ-
шириш харажатларини қоплай олмайдиган ўзбекистонлик 
истеъдодли талабаларга берилади. 

Бундай маблағни олиш учун сиз:
• яхши ўқийдиган талаба бўлишингиз;
• АҚШ университетларидаги илмий даража берувчи дас-

турларга ариза беришингиз;

• 2010 йил кузида ариза беришга рухсат олган бўлишингиз 
(талабалик ва аспирантлик тадқиқотлари);

• молиявий ёрдамга эҳтиёжманд бўлишингиз керак.

Ариза берувчилар ҳам қандай ўқиши, ҳам молиявий 
эҳтиёжига қараб танлаб олинади. Ғолиб чиққанлар TOEFL 
тести билан тақдирланади (TOEFL тести натижаларига 
қараб бошқа харажатлари ҳам қопланади). TOEFL амалий 
тестидан юқори баҳо олган талабаларга алоҳида эътибор 
берилади. Эсингизда тутинг: “АҚШ таълими” АҚШ уни-
верситетларига киришни кафолатламайди, фақат ариза бе-
риш жараёнидаги харажатларни қоплаб беради. 

Кўпроқ маълумот олиш учун “АҚШ таълими”нинг 
Ўзбекистондаги маркази билан боғланинг!

Манзил: Ўзбекистон Республикаси, Тошкент шаҳри, 
Юнусобод тумани, 5-квартал, Мойқўрғон кўчаси, 3-уй.
Телефон рақами: (+99871) 140-2447
Электрон почта: Tashkent-Advising@state.gov
Вебсайт: http://uzbekistan.usembassy.gov/advising.html

“АҚШда таълим олиш имконияти” жамғармалари

EducationUSA.state.gov


